
தமிழுக்கு  அமுதென்று  பெயர் .  அதே  போல்  என்  உயிருக்கு  இணையாக  கருதும்  தமிழ்மொழிக்கு
நன்றி  செலுத்த  ஏதாவது  தளம்  கிடைக்குமா  என்று  நீண்ட  காலமாக  தேடிக்கொண்டிருந்தேன் .  என்
ஆசையை  நிறைவேற்றும்  விதமாக  சரியான  தருணத்தில்  வந்து  சேர்ந்தது  தான்  இந்த  தலைமை
பதிப்பாசிரியர்  வாய்ப்பு .  

இந்த  வருடம்  எனக்கு  இந்தக்குழுவில்  மிகவும்  திருப்திகரமான  வருடமாக  அமைந்தது .  நானும்  என்
குழுவினர்களும்  நமது  தமிழ்  அடையாளத்தை  மற்றவர்களிடம்  கொண்டு  சேர்க்க  அயராது
உழைத்தோம் .  குறிப்பாக ,  "வெள்ளி  விவரம் ' '  தொடர்  மூலம்  நமது  தமிழ்  கலாச்சாரம்  மற்றும்
பண்பாட்டைப்பற்றி  நமது  சமூகவளைதலத்தில்  (INSTAGRAM) மற்றவர்களுக்கு  கற்றுக்கொடுக்க
முடிந்தது .  மேலும் ,  குறும்படங்கள்  எடுப்பது ,  இசை  காணொளி  எடுப்பது  போன்ற  நடவடிக்கைகளின்
மூலம்  விளம்பரக்குழுவுடன்  சேர்ந்து  வெவ்வேறு  திறன்களை  வளர்த்துக்கொண்டேன் .

COVID-19 சூழ்நிலையினால் ,  ஏற்கனவே  திட்டமிட்டு  வைத்திருந்த  நிகழ்ச்சிகளை  இச்சூழலுக்கு
ஏற்றவாறு  மாற்றியமைக்க  நேர்ந்தது .  ஆனாலும் ,  இதை  நினைத்து  சோர்ந்துவிடாமல்  முயற்சி  செய்து
நிகழ்வுகளை  வெற்றிகரமாக  நடத்திக்காட்டிய  என்  குழுவினர்களுக்கு  நன்றி .  இக்காலக்கட்டத்தில்
மனம்  தளர்ந்துவிடக்கூடாது  என்று  ஊக்கமளிக்கும்  வகையில்  வடிவமைக்கப்பட்டது  தான்  இந்த
'விழித்திறன் '  இதழ் .  இதை  உங்களிடம்  கொண்டுச்சேர்க்க  பக்கபலமாக  இருந்த  மிருதுளாவுக்கும் ,
நிஷாவுக்கும் ,  விளம்பர  குழுவுக்கும் ,  வெளியீடுகள்  குழுவிற்கும்  மற்றும்  அனைத்து
உறுப்பினர்களுக்கும்  எனது  நெஞ்சார்ந்த  நன்றிகள் .

"நட்பு  இல்லாத  வாழ்க்கை  வெறுமையை  கொடுக்கும்" என்று  கூறுவார்கள் .  இந்த  ஒரு  வருடத்தில் ,
இக்குழுவில்  நிறைய  உயிர்  நண்பர்களை  சம்பாதித்து  இருக்கிறேன்  என்று  நினைக்கும்பொழுது
மிகவும்  மகிழ்ச்சியாகவும்  பெருமையாகவும்  இருக்கிறது .  எஎன்  நண்பர்களும்  மற்றும்
பெற்றோர்களும்  மிகவும்  ஆதரவாக  இருந்திருக்கிறார்கள் ,  என்  புலம்பல்களை  (ஆனந்தக்களிப்பாக)
பொறுமையாக  உட்கார்ந்து  கேட்டிருக்கிறார்கள்  அதை  நான்  என்றைக்கும்  மறக்க  மாட்டேன் .

கடந்த  சில  வருடங்களாக  NTU  தமிழ்  இலக்கிய  மன்றம்  மிகவும்  வலுவடைந்திருக்கிறது ,  வரும்
காலங்களிலும்  அது  தொடரும்  என்று  நம்புகிறேன் .  தமிழ்  மொழியை  வளர்த்துக்கொள்வதும் ,  மற்ற
திறமைகளை  மேம்படுத்துவதும் ,  இக்குழுவின்  சிறப்பு  அதை  எப்போதும்  தொடர்ந்து
கொண்டுச்செல்வது  நமது  பொறுப்பு .  வந்தது ,  வாழ்ந்தது ,  சேர்ந்தது   என்பதை  விட  நமக்கு  அப்புறம்
எது  நின்றது  என்பது  தான்  முக்கியம் .  நம்  தமிழ்  அடையாளமும் ,  நமது  குழுவின்  படைப்புகளும் ,
நிலைத்து  நிற்கும்  என்று  நினைப்பதில்  பெருமிதம்  கொள்கிறேன் .

தலைமை பதிப்பாசிரியர் முன்னுரைதலைமை பதிப்பாசிரியர் முன்னுரைதலைமை பதிப்பாசிரியர் முன்னுரை    

நம்  அடையாளத்தையும்  கலாச்சாரத்தையும்  புகழும்  பாடல்களும்  கட்டுரைகளும்  நிறையவோ ,  மிகவும்  வயதான
மொழியாய்  தமிழ்  திகழ்வதால் ,  நம்  சரித்திரத்தை  துல்லியமாக  சுட்டி  காட்டுவது  கடினம்  தான் .  இருக்கின்ற
ஆதாரத்தைக்  கொண்டு  ஓர்  அளவுக்கு  நம்  கலாச்சாரம்  என்ன  என்று  புரிந்து  கொள்ள  முயற்சி  செய்யலாம்
இதுவே  கல்வியின்  சிறப்பு .  ஆனால் ,  நம்  கலாச்சாரம்  இது  தான் ,  இப்படி  தான்  இருக்க  வேண்டும்  என்று  அடம்
பிடிப்போர்  உண்டு ,  எது  உண்மை  எது  கருத்து  என்று  வேறுபடுத்த  முடியாமல்  மற்றவர்  மீது  தங்கள்  குழப்பத்தை
திணிக்கிறார்கள் ,  பெரும்பாலும்  இளையவர்களை  நோக்கித்தான்  இந்த  சவால்  வீசப்படுகிறது .  இதனால்
காலம்  போக ,  பதில்கள்  கிடைக்கின்றதோ  இல்லையோ ,  கேள்விகள்  அதிகரித்துக்கொண்டே  வருகின்றன .
விரைவாக  செயல்படும்  நம்  சமுதாயத்தில்  இதை  போன்ற  கேள்விகளுக்கு  பதில்  தேட  நேரம்  இல்லாததால்
அல்லது  பொறுமை  இல்லாததால் ,  இளைஞர்களுக்கும்  பெரியவர்களுக்கும்  இடையை  இருக்கின்ற  வேறுபாடு
விசாலமாகிறது ,  இதற்க்கு  தீர்வு  உள்ளதா? அல்லது  இது  இயற்கையா? 

ஆண்டுதோறும்  NTU தமிழ்  இலக்கிய  மன்றம்  புது  மாணவர்களை  வரவழைக்கிறது .  ஒவ்வொரு  மாணவன்
வெவ்வேறு  காரணத்தினால்  இந்த  மன்றத்தில்  சேர்கிறார்கள்  நட்புக்காக ,  சமுதாயத்திற்கு  சேவை
செய்வதற்காக ,  சொந்த  தமிழ்  புலமையை  வளர்க்க .  ஆனால்  பெரும்பாலும்  சேர்வதற்கான  முக்கிய  காரணம் ,
பரிச்சயம் .  மொழி ,  இனம்  அல்லது  பார்ப்பதற்கு  நம்மைப்  போலவே  ஒருத்தர்  இருக்கின்றார் ,  பல்கலைக்கழகம்
என்னும்  புதிய  வாழ்க்கை  அத்தியாயத்தை  தொடங்கும்போது  அந்நியம்  அச்சுறுத்தும் ,  இந்த  மன்றத்தில்
சேர்வது  அவர்களுக்கு  ஓர்  அளவுக்கு   ஆறுதல்  தரலாம் .  ஒரு  மன்றமாய்  நம்  முக்கிய  நோக்கம் ,  வரும்
மாணவர்களுக்கு  நல்வரவு  வழங்கி ,  நம்  ஒருங்கிணைந்த  அடையாளத்தை  கொண்டாடுவது  அதன்  பிறகு  தான்
நம்  கேள்விகளுக்கு  பதில்  தேட  வேண்டும் .  இந்த  நிகழ்ச்சியை  செய்தால்  நமக்கு  திருப்தி  கிடைக்குமா? அல்லது
சிங்கப்பூரில்  தமிழ்  வளர்ப்பது  ஏன்  அவசியம்? இதை  போன்ற  கேள்விகள்  தனிப்பட்ட  முறையில்  ஒருவருக்கு
வந்தால்  தான்  அதற்கான  பதிலை  கடுமையாக  தேடுவார்கள் .  அவர்கள்  மீது  திணிக்கப்பட்டால் ,  தேடல்  சீக்கிரம்
சோர்வடையும் ,  நம்  மன்றத்தில்  நிறையை  கேள்விகள்  வந்திருக்கின்றன  நிறைய  பதில்களும்
கிடைத்திருக்கின்றன .

இந்த  வரிசையில்  நானும்  ஒரு  பயனாளி ,  முதல்  வருடத்தில்  வெளியீடுகள்  குழுவிலும் ,  இரண்டாவது  வருடம்
விளம்பர  ஊடகக்  குழுவிலும்  இருந்து  நிறைய  புதிய  விஷயங்களைக்  கற்றுக்கொண்டேன் .  மூன்றாவது
ஆண்டில்  தலைவர்  பதவியை  ஏற்றுக்கொண்டு ,  முடிந்த  வரை  என்  சக  தமிழர்களின்  கேள்விகளுக்கு  பதில்  தேட
நானும்  முயற்சி  செய்தேன் .  அதிலும்  எனக்கு  ஒரு  திருப்தி  இருந்தது .
 
இந்த  வருடம் ,  நம்  இதழின்  கரு ,  விரிதிறன்  COVID கிருமி  தொற்றினால்  நாங்கள்  மேற்கொள்ள  வேண்டிய
மாற்றங்கள்  பலதரப்பட்டது ,  இந்த  இதழில்  அம்முயற்சிகள்  மேற்கொள்ளப்பட்டது .  உங்கள்  ஆய்வுக்கும்
பொழுதுபோக்குக்கும்  சில  கட்டுரைகளும்  கவிதைகளும்  மற்றும்   அழகான  புகைப்படங்களும்  இருக்கின்றன .
பக்கங்களை  புரட்டுங்கள்  படித்து  முடிந்த  வரை  மகிழுங்கள் .
 
“  தழல்  வீரத்தில்  குஞ்சென்றும்  மூப்பென்றும்  உண்டோ?”

மன்றத் தலைவர் முன்னுரைமன்றத் தலைவர் முன்னுரைமன்றத் தலைவர் முன்னுரை       

ஆறு  போல்  என்றும்  ஓடிக்கொண்டிருக்கும்  தமிழ்  இலக்கிய  மன்றம் ,  இவ்வாண்டு
காட்டாறாக  ஓட  வேண்டிய  சூழ்நிலைக்குத்  தள்ளப்பட்டது .
 
எனினும் ,  தடைகளை  எதிர்கொண்டுதானே  ஆகவேண்டும்  சில  இடங்களில்
வளைந்தும் ,  நெளிந்தும் ,  சில  நேரங்களில்  தாண்டியும்  செல்லும்  நதியைப்  போல் ,
சாமர்த்தியமாகச்  செயல்பட்டனர்  11வது  செயற்குழுவினர் .  இது  சுலபமான
காரியமன்று ,  அதற்கு  என்  மனமார்ந்த  பாராட்டுகள் .
 
முக்கியமாக ,  அனைத்து  உறுப்பினர்களையும்  ஒன்றாகப்  பார்த்து ,  கலந்துபேசி ,
உறவாட  முடியாமலே  மன்றத்தை  நடத்தி ,  இவ்வாண்டைக்  கடந்து  வந்தது
மெச்சக்கூடிய  ஒன்று .
 
மெய்நிகர்  வழியாகவே  முன்னாள்  மாணவர்களும் ,  தற்போது  உள்ள  மாணவர்களும்
உறவாடி  ஒருவரை  வருவர்  மேலும்  தெரிந்து  கொண்டோம் .  PROJECT சகோ  மற்றும்
நடனம் ,  குறும்படம் ,  பாடல்  காணொளி  தயாரிப்பின்  போது  இரு  தரப்பினரிடையே
உள்ள  கற்றல்  அனுபவமும்  சிறப்பாக  அமைந்தது .
 
'இதழின்  ஓரம் '  இவ்வாண்டும்  சிறப்பாகத்  தயாரிக்கப்பட்டு ,  இணையத்தில்  வெளியீடு
காண்பது  மனத்துக்கு  மிகவும்  மகிழ்ச்சி
 அளிக்கிறது .  இதற்காக  உழைத்த  அனைத்து  மாணவர்களுக்கும்  நன்றியைத்
தெரிவித்துக்கொள்கிறேன் .
 
மிக  முக்கியமாக ,  முன்னாள்  மாணவர்  சங்கத்திற்குப்  பங்களித்த ,  ஆதரவளித்த
அனைத்து  மாணவர்களுக்கும் ,  முன்னாள்  மாணவர்களுக்கும் ,  ஆலோசகர்களுக்கும் ,
பெற்றோர்களுக்கும்  என்  சிரம்  தாழ்த்தி  நன்றியைத்  தெரிவித்துக்கொள்கிறேன் .
 
இறுதியாக ,  பெற்றெடுத்த  அன்னைக்கும் ,  தவமின்றிக்  கிடைத்த  தமிழ்  அன்னைக்கும்
நன்றி ,  வணக்கம் !

முன்னாள் மாணவர்கள் சங்க தலைவர்முன்னாள் மாணவர்கள் சங்க தலைவர்முன்னாள் மாணவர்கள் சங்க தலைவர்    
முன்னுரைமுன்னுரைமுன்னுரை          

NTU தமிழ் இலக்கிய மன்றம் எனக்குப் பல
வாய்ப்புகளை அளித்துள்ளது. இந்த வாய்ப்புகளின்
மூலம் நான் பல முக்கியமான திறன்களையும்
வாழ்க்கை பாடங்களையும் கற்றுக்கொண்டேன். மன்ற
உறுப்பினர்களுக்கு பல புது வாய்ப்புகளை வழங்க
வேண்டும் என்பதே எனது குறிக்கோளாக இருந்தது.
Covid-19 காரணத்தால், இவ்வாண்டு மன்றம் பல
சவால்களை சந்தித்தது அதையும் தாண்டி அயராது
உழைத்த மன்ற உறுப்பினர்களுக்கு என் மனமார்ந்த
நன்றியை தெரிவித்துக் கொள்கிறேன். மேலும்
வருங்கால மன்றம் நிர்வாகக் குழுக்களுக்கு எனது
வாழ்த்துக்களும் ஆதரவையும் தெரிவித்துக்
கொள்கிறேன். நன்றி!

தமிழ் மீதிருந்த ஆர்வத்தால் நான் தமிழ் இலக்கிய மன்றத்தில்
சேர்ந்தேன். முதல் ஆண்டில் மேற்கொள்ளப்பட்ட நிகழ்ச்சிகளால்
ஈர்க்கப்பட்டு, இரண்டாம் ஆண்டு தலைமை குழுவில் சேர
முற்பட்டேன் வாய்ப்பும் கிட்டியது.

தலைமை குழுவாக எங்கள் பணியை தொடங்கியவுடனேயே
கடந்த வருடங்களை ஒப்பிட்டு பார்க்கையில் இவ்வாண்டை
மாறுபட்ட வழியில் செலுத்த வேண்டும் என்பதை உணர்ந்தோம்.
Covid-19 காரணத்தினால் கடந்த வருட நிகழிச்சிகளை
உள்ளபடியே செய்யாமல், மாற்றியமைக்க வேண்டிய கட்டாயம்
இருந்தபோதும் மனம் தளராது உழைத்து இதை
சாத்தியமாக்கிய பெருமை எனது மன்ற உறுப்பினர்களையே
சேரும்.

எனது இந்த செயலாளர் (Secretary) பயணத்தை இனிதாக்கிய
என் தலைமை குழு நண்பர்களுக்கும், கலாச்சார அலுவல்கள்
(Cultural Affairs) குழுவினருக்கும் என் மனமார்ந்த நன்றி. வரும்
ஆண்டுகளில் இம்மன்றத்தில் காலடி எடுத்து வைக்கும்
தலைவர்களுக்கும் மன்ற உறுப்பினர்களுக்கும் வாழ்த்துகளை
தெரிவித்து கொள்கிறேன். வாழ்க தமிழ், வளர்க தமிழ்!

EXECUTIVE COMMITTEEEXECUTIVE COMMITTEE  
தலைமைக் குழுதலைமைக் குழு

துணைத் தலைவர்துணைத் தலைவர்  

செயலாளர்செயலாளர்    

"யாதும் ஊரே யாவரும் கேளிர்" என்கிற கூற்றுக்கு ஏற்ப எனது கல்லூரி
வாழ்க்கையை அமைத்துக்கொள்ள நான் விரும்பினேன். எனது
நட்புணர்வை மேலும் பலப்படுத்திக்கொள்ளவும் நல்ல பல‌
அனுபவங்களை உறுவாக்கிக்கொள்ளவும் NTU இலக்கிய மன்றத்தில்
காலடி வைத்தேன். இம்மன்றத்தின் வாயிலாக நான் என்னை
மேம்படுத்திக்கொள்ளவும் மெறுகேற்றிக்கொள்ளவும் பல வாய்ப்புகள்
அளிக்கப்பட்டன‌. அதுமட்டுமின்றி, என்னுடையத் தயக்கத்தையும்,
பயத்தையும் தாண்டி பலப் புதிய விஷயங்களை சாதிக்க ஒரு தளமாகவும்
இம்மன்றம் அமைந்துள்ளது.
 
பொருளாளர் பதவிக்கு பொறுப்பு மிகவும் பிரதானமாகும். நமது வரவு
செலவுகளை ஓழுங்காக கையாண்டு, நாம் ஏற்பாடு செய்யும் ஒவ்வொரு
விழாவுக்கும் நிதி வகுத்தே இதை நான் கற்றுக்கொண்டேன்.
 
இப்பயணத்தில் சவால்களுக்கும் பஞ்சம் ஏதும் இல்லை. நிதி திரட்டு – 2021
(Fundraiser 2021) எனக்கு மிகப்பெரிய சவாலாக இருந்தாலும்
வணிகத்தைப் (Business) பற்றி நிறைய கற்றுக்கொள்ள‌ நல்ல தளமாக‌
அமைந்தது. Covid-19 எங்களது திட்டங்களை முற்றிலும் புரட்டி
போட்டிருந்தாலும், அதை சாதகமாகவும் சவாலாகவும் எடுத்துக் கொண்டு
வெற்றிகரமாக அதை நடத்தி முடித்தோம்.
 
இப்பயணம் நான் என்னையே மேம்படுத்திக்கொள்ளவும் புதிய
பாடங்களைக் கற்றுக்கொள்ளவும் உதவியாக அமைந்துள்ளது. என் மீது
நம்பிக்கை வைத்து, எனக்கு ஊக்கமும் ஆக்கமும் அளித்த என்
தலைமைகுழுவினர்களுக்கும், வணிக குழுவினர்களுக்கும் மற்றும்
நண்பர்களுக்கும் மிகப்பெரிய நன்றியைத் தெரிவிக்க விரும்புகிறேன்.
 
எதிர்காலத்தில் NTU தமிழ் இலக்கிய மன்றத்தை சேரும்
உறுப்பினர்களுக்கு எனது மனமார்ந்த வாழ்த்துகள்!

EXECUTIVE COMMITTEEEXECUTIVE COMMITTEE  
தலைமைக் குழுதலைமைக் குழு

பொருளாளர்பொருளாளர்  

Welcome tea 2020
பல்கலைக்கழகத்து முதலாம் ஆண்டு மாணவர்கள் மற்றும்
மன்றத்தில் சேர விரும்பும் தற்போதைய மாணவர்களை
ஊக்குவிற்பதற்காக இந்த நிகழ்ச்சி நடத்தப்பட்டது. 



இந்த நிகழ்ச்சி மன்றத்தைப் பற்றிய விழிப்புணர்வையும்
நம்பிக்கைகளையும் வளர்க்க உதவியது. ஒவ்வொரு மன்ற

உறுப்பினரிடமும் தமிழ் மீது உள்ள ஆர்வத்தை வளர்ப்பதையும்,
சிங்கப்பூரில் உள்ள தமிழ் சமூகத்தை சென்றடைய அவர்களுக்கு
வாய்ப்பளிப்பதையும் நாங்கள் நோக்கமாகக் கொண்டுள்ளோம்.




இந்த நிகழ்ச்சி ஜூம் (zoom) தலத்தில் நடைபெற்றது. இந்த
நிகழ்ச்சி ஒவ்வொரு ஆண்டும் வழக்கமாக நேரில்

 நடக்கும். ஆனால், இம்முறை Covid-19 கட்டுப்பாடுகள்
காரணமாக நேரடி சந்திப்பை நடத்த முடியவில்லை. இந்த

நிகழ்வை இணையத்தின் வழி நடத்தும் அனுபவம் மன்றத்திற்கு
மிகவும் புதிது. மேலும் இதைச் செயல்படுத்தியபோது, மன்றம்
சில தொழில்நுட்ப சிக்கல்களை எதிர்கொண்டது இருப்பினும்,
அவற்றை சரி செய்து நிகழ்ச்சியைத் தொடர்ந்தது மன்றம்.

மன்றத்தின் தலைவரான சுந்தர் அவர்கள், அனைவரையும்
வரவேற்று மன்றத்தின் இலக்கையும்,  எதிர்பார்ப்புகளையும்
மற்றும் புது முயற்சிகளையும் முன்வைத்தார். . அதில் ஒன்று
மன்றத்தின் அமைப்பை மாற்றியமைப்பதாகும். மன்ற
உறுப்பினர்கள் பிணைப்புடன் இருக்கவும் மன்றத்தை

ஒருமுகப்படுத்துவதற்காகவும் இந்த முயற்சி மேற்கொள்ளப்படும்
என்று கூறினார். 



நிகழ்ச்சியின் இரண்டாம் பாகத்தில், மன்றத்தில் சேர விரும்பும்
உறுப்பினர்கள் வெவ்வேறு குழுக்களாக பிரிந்து தலைமை
குழுவினரிடம் உரையாடுவதற்கு ஒரு வாய்ப்பு கிட்டியது. 

அவர்கள் தங்களின் கேள்விகளுக்கு பதில்
அறிந்துகொள்வதற்கும், மன்றத்தை பற்றிய தங்களின்

எதிர்பார்ப்புகளை வெளிப்படுத்துவதற்கும் இது ஒரு சிறந்த
வாய்ப்பாக அமைந்தது. 








Welcome tea 2020

புதிய உறுப்பினர்கள் மன்றத்தை பற்றி மேலும் அறிய
உற்சாகமாக இருந்தனர். NTU தமிழ் இலக்கிய மன்றம் ஈடுபடும்
பல்வேறு முயற்சிகளை பற்றி பல கேள்விகளை அவர்கள்

கேட்டார்கள். இந்த நிகழ்வின் போது முன்னால் உறுப்பினர்களும்
தங்களது கடந்த கால அனுபவங்களைப் பற்றி பகிர்ந்து

கொண்டனர். அவர்களின் படைப்பாற்றலை வெளிப்படுத்தவும்,
தமிழ் மொழி மீதான ஆர்வத்தை அதிகரிக்கவும், சமுதாயத்திற்கு
உதவி புரியவும் இந்த மன்றம் எவ்வாறு உதவியது என்பதை

பகிர்ந்துகொண்டனர்.



இறுதியில்,  சக மன்ற உறுப்பினர்களின் உதவி மற்றும்
ஆதரவுடன் இந்த நிகழ்வு வெற்றிகரமாக நடத்த முடிந்தது.






Welcome tea 2020

NTU தமிழ் இலக்கிய மன்றத்தின் இந்த ஆண்டின் முதல் நிகழ்வாக,
“வாங்க பழகலாம்" Zoom மூலம் திகழ்ந்தது. இந்திய மாணவர்களை

வரவேற்க இந்த முகாம் ஆண்டுதோறும் நடைபெறும். 
 

முதலில், ஒருவரை ஒருவர் அறிந்து கொள்வதற்கு அறிமுக
விளையாட்டுகள் ஆரம்பமாயின. பிறகு, NTU தமிழ் இலக்கிய மன்ற
உறுப்பினர்கள் அவர்களின் அனுபவங்களைப் பற்றி பகிர்ந்து

கொண்டார்கள்.



Vanga pazhagalam 2020

போருக்கு தயாராக வேண்டும் என்று கூறியவாறு, குழுக்களாக
பிரிக்கப்பட்டு “யுத்த காண்டம்” விளையாட்டு தொடங்கியது. யுத்த

காண்டம் விளையாட்டுகள் மூலம் ஒவ்வொருவரின்
குணாதிசயங்களையும், விருப்பு வெறுப்புகளையும் நன்கு அறிந்து

கொள்ளவும் ஒரு நல்ல சந்தர்பத்தை இது ஏற்படுத்தியது.

Vanga pazhagalam 2020
இன்னும் பல நாட்கள் ஒன்றாக செயல் பட இருக்கும் பொழுது,
ஒருவரை பற்றி ஒருவர் நன்கு அறிந்திருந்தால் மட்டுமே வர
போகும் நாட்கள் வெற்றி பாதையை நோக்கி செல்ல முடியும்.
அதற்கு ஒரு அற்புதமான சந்தர்ப்பத்தை ஏற்படுத்தியது இந்த

வாங்க பழகலாம்! 



போர் என்று வந்து விட்டால் வெற்றியாளர் என்பது
இருக்கதானே செய்யும். அதே போல் அன்று நடந்த போரின்
வெற்றியாளர்களுக்கு மகுடம் சூட்டப்பட்டது. ஆரவாரத்துடன்

இவ்வருட வாங்க பழகலாம் நிகழ்ச்சியை தலைவர்கள் முடிவுக்கு
கொண்டு வந்தனர்.

Annual General Meeting 2020
தமிழ் இலக்கிய மன்றத்தின் வருடாந்திர பொதுக்கூட்டம் Covid-19
காரணமாக இணையத்தளத்தில் ஜூம் செயலிவழி 19/09/2020
அன்று சுமுகமாக நடந்த முடிந்தது. இந்நிகழ்வு ஒவ்வொரு

ஆண்டும் வழக்கமாக நேரில் நடக்கும். ஆனால், இம்முறை Covid-
19 கட்டுப்பாடுகள் காரணமாக நேரடி சந்திப்பை நடத்த
முடியாமல் போனதால் இணையத்தில் நிகழ்ந்தது. 



இந்த நிகழ்வின் முக்கிய அம்சமாக விளங்கியது நம் மன்றத்தின்
வளர்ச்சிக்கு பாடுபட்டிருக்கும் நிர்வாகப் பொறுப்பில் இருந்த நம்

பத்தாவது செயற்குழுவை கௌரவிப்பது ஆகும். இதை
முன்னிட்டு நம் பத்தாவது செயற்குழுவினருக்கு விருதுகள்

வழங்கப்பட்டன. அதோடு அடுத்ததாக நம் மன்றத்தை இன்னும்
உயரத்துக்கு எடுத்துச் செல்லவிருக்கும் பதினொன்றாவது
செயற்குழுவின் பதவியேற்பும் நடந்து முடிந்தது. அடுத்த

செயற்குழுவிற்கு பத்தாவது செயற்குழுவினர் வாழ்த்துக்களை
தெரிவித்து அவர்களை மிகுந்த உற்சாகத்துடன் வரவேற்றனர்.



இந்நிகழ்வு நேரில் கொண்டாட முடியாத ஏக்கத்தோடு

தொடங்கினாலும், நிறைவில் அதன் நோக்கத்தை நன்றாகவே
பூர்த்தி செய்து, சிறப்பாகவே நடந்து முடிந்தது.

Bonding Day 2020
“கல்லூரி நட்புக்கில்லை முற்றுப்புள்ளியே” என்று கூறினால் அது
மிகையாகாது. அந்த நட்பை வளர்க்கத்தான், பிணைப்பு நாள்

ஏற்பாடு செய்யப்பட்டது. பலருக்கும் புது நண்பர்களுடன் பழக ஆசை
இருக்கும். கோவிட்-19 காரணத்தினால் பல இன்னல்கள் ஏற்பட்டன.
மாணவர்கள் எல்லாரும் ஒரு தமிழ் குழுவாக ஒரே நேரத்தில் சந்திக்க
இயலவில்லை. ஆகையால், வேறு வழியின்றி இணையத்தில் தான்

சந்தித்துக் கொண்டிருந்தார்கள். 



இருப்பினும் இணையம் நேரில் சந்திப்பதற்கு நிகராகாது. ஒருவரை
நேரில் சந்திக்கும் போது அவரின் சிரிப்பு, பேசும், பழகும் விதம்
எல்லாமே நம்மைக் கவரும். ஒரு விதமானப் புத்துணர்ச்சியும்

கிடைக்கும். அந்த நட்பு இன்னும் எளிதாகவும் நிஜமாகவும் இருக்கும்.
அதற்காகவே எல்லாரையும் பிணைப்பு நாளின் மூலம் நேரில்

சந்திக்கும் படி ஏற்பாடு செய்யப்பட்டது.

Bonding Day 2020



வழக்கம்போல இந்தப் பிணைப்பு நாள் கல்லூரியில்
நடத்தப்படவில்லை. அதற்கு மாறாக வெளியே உள்ள பல

இடங்களில் நடத்தப்பட்டது, முன்பு போல பெரிய குழுக்களாக
இல்லாமல் சிறு குழுக்களாக பிரிக்கப்பட்டார்கள். ஒரு குழுவில்

நான்கிலிருந்து ஐந்து பேர் வரை இருந்தார்கள். 



ஒவ்வொரு குழுவிலும் தெரிந்தும் தெரியாதவர்கள் இருந்தார்கள்.
அவர்களுக்கிடையே இருந்த கூச்சத்தை நீக்கி சகஜமாக பழக பல
விளையாட்டுகள் விளையாடினார்கள். அந்த விளையாட்டுகளை
தொகுத்து வைத்தது குழு தலைவர்கள் தான். உதாரணத்துக்கு,
குழுவாக சேர்ந்து ஒரு படத்தின் காட்சியை நடித்துக் காட்ட
வேண்டியிருந்தது. அதற்கு உடனே எல்லாரும் சேர்ந்து

கலந்துரையாடி பயிற்சி எடுத்து நடித்துக் காட்டினார்கள்; சிரித்து
சந்தோஷமாக நேரத்தை கழித்தார்கள். 

அதுமட்டுமில்லாமல்,அவர்கள் சென்ற இடங்களை நன்றாக ரசித்து,
பேசி மகிழ்ந்து நேரத்தைக் கழித்தார்கள். என்னதான் ஆரம்பத்தில்
கொஞ்சம் பேச தயங்கினாலும் போகப்போக எல்லோருக்கும்

உற்சாகம் ஏற்பட்டு கலகலவென்று இருந்தனர். இது போதாதென்று
குழுவோடு சேர்ந்து நன்றாக உணவு சாப்பிட்டு வயிரை

நிரப்பினார்கள். 



இந்த விளையாட்டுகள் வெறும் பழகுவதற்கு இல்லாமல் ஒரு ஊக்கம்
மூட்டும் போட்டியாக மாறியது. பரிசுகளை வெல்ல எல்லோரும் தன்
முழுபங்களிப்பை  தயங்காமல் அளித்தார்கள். அப்படியே ஒரு நாள்

வெகு விரைவில் கழிந்துவிட்டது.  



பலருக்கும் இணையத்தில் பேசி சலித்துப் போயிருந்தபோது, இந்தப்
பிணைப்பு நாள் எதிர் பார்த்ததை விட சிறப்பாக இருந்தது. ஆட்டம்

பாட்டம் கொண்டாட்டம் எல்லாம் நிறைந்த ஒரு நாளாக
எல்லோருக்கும் அமைந்தது. அதுமட்டுமின்றி பரிசுகளும் வெற்றி
பெற்ற குழுவிற்கு வழங்கப்பட்டது. எல்லோரும் உற்சாகமாக
பங்கெடுத்ததால் இது ஒரு நல்ல தருணமாகவும் அமைந்தது.

Meendum 2020
கோலாகலமான தீபாவளி விழா காலத்தை தொடங்கி வைக்க
ஒவ்வொரு வருடமும் NTU தமிழ் இலக்கிய மன்றம் பெருமையாக

தனது இசைக் காணொளியை தயாரிப்பது வழக்கமாகும்.
ஆனால் இந்த வருடம் சற்று மாறுபட்டு, மேலும் சிறப்பாக

படைத்துள்ளனர் விளம்பரம் மற்றும் வடிவமைப்பு ஊடகக் குழு
நண்பர்கள் .



"நன்மை மற்றும் தீமை” என்ற தலைப்பை மையமாக கொண்டு
தயாரிக்கப்பட்டது இந்த காணொளி. ஆடை வடிவமைப்பாளர்,
பொருட்கள் மேலாளர் என்று அவர்களின் உறுப்பினர்களுக்கு
பல்வேறு பாத்திரங்களை ஒதுக்கி ஒரு சிறப்பான படைப்பை
வழங்கினார்கள். சுமார் இரண்டரை மாத காலத்தில் தயாரிப்பு

வேலைகளை முடித்து விட்டார்கள். 

Meendum 2020
இந்த குறும்படத்தில், மூன்று வெவ்வேறு நடன அங்கங்கள்
இருந்தன. 1980இல் தீபாவளி எவ்வாறு இருக்கும் என்பதை

கற்பனை செய்து, முதல் பகுதி எடுக்கப்பட்டது. அடுத்து, 2000 இல்
கொண்டாடப்படும் தீபாவளியை கற்பனை செய்து, "என்

ஜன்னல் வந்த காற்றே" என்ற பாடலுக்கு நடனம் ஆடினார்கள்
நமது நடனமணிகள். இறுதியில், நன்மைக்கும் தீமைக்கும்
இடையில் நடந்த போரில் வென்றது யார் என்று தெரிந்து

கொள்ள, இந்த இணைப்பைக் கிளிக் செய்க :
https://youtu.be/McptpVaHVjI

Meendum 2020
குறும்படத்தின் இயக்குநர்களாகிய, கார்த்திக் மற்றும்

மோஷிக்கிடம் பேட்டி கண்டபோது, “நன்மைக்கும் தீமைக்கும்
இடையில் நடைபெரும் போருக்கு ஒருபோதும் முடிவில்லை
என்ற கருத்தை எங்கள் காணொளியில் தெரிவிக்க முயற்சி
செய்தோம். ஒவ்வொரு காலவரிசையில் நிகழும் சண்டை

காட்சிகளின் மூலம் எங்கள் மைய கருத்தை பதிவு
செய்துள்ளோம்" என்றனர்.

எப்போதும் உள்ள தீபாவளி கொண்டாட்டங்களைப் போல
இல்லாமல் இந்த ஆண்டின் கொண்டாட்டம் சற்று

வித்தியாசமாக நடைபெற்றது. Covid-19 தொற்றால் நேரில்
நடக்கவேண்டிய நிகழ்ச்சி இணையதளத்தின் வழி

நடத்தப்பட்டது. இது NTU தமிழ் இலக்கிய மன்றமும் மாணவ
பட்டதாரி மன்றமும் (Alumni Association) ஒருங்கிணைந்து
நடத்திய ஓர் முயற்சி ஆகும். நிகழ்ச்சியில் பல்வேறு

குறும்படங்கள், ஆடல் பாடல் அங்கங்கள் மற்றும் ஒரு கஹூட்
(KAHOOT) வினா-விடை அங்கமும் நடைபெற்றது. 

கலை நிகழ்ச்சிக்கு முன்னதாக, சில நடவடிக்கைகளை மன்றத்தினர்
பழ்கலைக்கழக மாணவர்களுக்காக நடத்தினர். தமிழ்

கலாச்சாரத்தின் பாரம்பரிய விளையாட்டுகள், இந்திய உணவு
பொருட்கள் மற்றும் இசை கருவிகள் போன்றவை பார்வைக்கு
வைக்கப்பட்டிருந்தன. இந்த முயற்சி மாணவர்களிடையே தமிழ்
கலாச்சாரத்தைப் பற்றிய ஒரு விழிப்புணர்வை உருவாக்கியது.
மேலும், அவர்களிடையே கொண்டாட்ட உணர்வை ஏற்படுத்தியது. 




























கலை நிகழ்ச்சி ஜூம் (Zoom) வலைத்தளத்தில் நடைபெற்றது. முதலில்
பார்வையாளர்களுக்காக ஒரு கலை போட்டி நடைபெற்றது.
தங்களுடைய கலை ஆர்வத்தை வெளிக்காட்டும் வகையாக
வெவ்வேறு மாணவர்கள் அவர்களுடைய காணொளிகளை

அனுப்பியிருந்தனர். இவை ஜூம் (Zoom) தலத்தில் ஒளிபரப்பப்பட்டன.
பின்பு, பார்வையாளர்கள் அவர்களை மிகவும் கவர்ந்த
போட்டியாளர்களுக்கு தங்கள் வாக்குகளை அளித்தனர்.

வெற்றிபெற்ற முதல் மூன்று போட்டியாளர்களுக்கு பரிசுகள்
வழங்கப்பட்டது. 

அதுமட்டுமில்லாமல், தீபாவளி கொண்டாட்டத்திற்காக நாடக பிரிவு
(Drama Wing) உறுப்பினர்கள் ஒரு குறும்படத்தையும் வெளியிட்டனர்.
முந்தய ஆண்டுகளில் நாடக அங்கம் மேடையில் நடைபெற்று வந்தது.

ஆனால், இவ்வருடம் Covid-19 சூழ்நிலையால் அது
சாத்தியமாகவில்லை. அதற்கு பதிலாக இம்முறை சற்று

வித்தியாசமாய் இந்த குறும்படம் தயாரிக்கப்பட்டது, ஆனாலும் இந்த
குறும்படம் இதுவரை வெளியிடப்பட்ட காணொளிகளை விட

மக்களிடையே அதிக வரவேற்பைப் பெற்றது. 



எனவே, தீபாவளி கொண்டாட்டம் இந்த வருடம் சற்று நவீனமாக
இருந்தாலும் இது இனிதாகவே கழிந்தது. இந்த நிகழ்வை  
முதன்முறையாக இணையத்தின் வழி ஒளிபரப்பும் போது பல
தடைகளை மன்றம் சந்தித்திருந்தாலும், இதை ஒரு குழுவாக

வெற்றிகரமாக நடத்த முடிந்தது.

பொங்கலோ பொங்கல்! தை பிறந்தால் வழிபொங்கலோ பொங்கல்! தை பிறந்தால் வழி
பிறக்கும் என்ற கருத்துக்கு இணையாக தைபிறக்கும் என்ற கருத்துக்கு இணையாக தை
மாதத்தின் முதல் நாளாக பொங்கல் திருநாள்மாதத்தின் முதல் நாளாக பொங்கல் திருநாள்
கொண்டாடப்படுகிறது. பொங்கல் என்பதுகொண்டாடப்படுகிறது. பொங்கல் என்பது

தமிழர்களால் சிறப்பாகக் கொண்டாடப்படும் ஒருதமிழர்களால் சிறப்பாகக் கொண்டாடப்படும் ஒரு
தனிப்பெரும் விழா.தனிப்பெரும் விழா.   




இந்த ஆண்டு பொங்கல் கலை நிகழ்ச்சி 16இந்த ஆண்டு பொங்கல் கலை நிகழ்ச்சி 16
ஜனவரி அன்று, NTU HSS அரங்கத்தில்ஜனவரி அன்று, NTU HSS அரங்கத்தில்
கோலாகலமாக கொண்டாடப்பட்டது.கோலாகலமாக கொண்டாடப்பட்டது.   

இறுதியில் அனைவரும் ஆர்வமாக எதிர்பார்த்த மாபெரும் ஆட்டம்இறுதியில் அனைவரும் ஆர்வமாக எதிர்பார்த்த மாபெரும் ஆட்டம்
பாட்டம் மற்றும் நாடக தொகுப்பு காணொளி மூலம் துவங்கியது.பாட்டம் மற்றும் நாடக தொகுப்பு காணொளி மூலம் துவங்கியது.
வெகு நாட்கள் கழித்து ஒரு குடும்ப கொண்டாட்டமாய் இந்நிகழ்ச்சிவெகு நாட்கள் கழித்து ஒரு குடும்ப கொண்டாட்டமாய் இந்நிகழ்ச்சி

அமைந்தது.அமைந்தது.




Covid-19 யின் காரணமாக, மாணவர்கள் குழுக்களாகCovid-19 யின் காரணமாக, மாணவர்கள் குழுக்களாக

பிரிக்கப்பட்ட முறையில் சவால்களை எதிர்கொண்டனர். கோலம்பிரிக்கப்பட்ட முறையில் சவால்களை எதிர்கொண்டனர். கோலம்
போடுவது, மண்பானையில் அழகு படுத்துவது மற்றும் தோரணம்போடுவது, மண்பானையில் அழகு படுத்துவது மற்றும் தோரணம்
கட்டுவது போன்ற விளையாட்டுகளில் தமிழ் இலக்கிய மன்றகட்டுவது போன்ற விளையாட்டுகளில் தமிழ் இலக்கிய மன்ற

குழுவினர்கள் கலந்துகொண்டார்கள்.குழுவினர்கள் கலந்துகொண்டார்கள்.   

முதன்முறையாக, எங்கள் NTU தமிழ் இலக்கிய மன்றம் நிதி திரட்டும் நிகழ்வை நடத்த

திட்டமிட்டிருந்தது. இருப்பினும், கோவிட்-19 கட்டுப்பாடுகள் காரணமாக, இந்த நிகழ்வை எங்களால்

நடத்த முடியவில்லை. அதற்கு பதிலாக, பொருட்களை விற்பனை செய்வதன் மூலம் நிதி சேகரிக்க

நினைத்தோம் பல்வேறு வகையான வடிவமைப்புகளை வடிவமைக்கும் ஒரு வணிக வடிவமைப்பு

குழுவை நாங்கள் அமைத்தோம். எங்கள் உறுப்பினர்களின் திறன்களைப் பயன்படுத்த இந்த

முயற்சியை நாங்கள் அறிமுகப்படுத்தினோம். 

நன்றாக வடிவமைக்கக்கூடியவர்கள் அல்லது வடிவமைப்பைப் பற்றி அறிய ஆர்வமுள்ளவர்கள் இதில்

பங்கேற்றனர். இவர்கள் சில வடிவமைப்பு திறன்களைக் கற்றுக் கொள்வதற்கு இது ஒரு நல்ல வாய்ப்பாக

அமைந்தது. மேலும் இந்த அனுபவத்தின் மூலம் அவர்கள் கற்றுக்கொண்ட திறன்களை பயன்படுத்தவும்

முடிந்தது. முகக்கவசங்கள், மேலுறைகள், துணிப்பைகள் மற்றும் நீர் குடுவைகள் போன்றவை சில

வடிவமைப்புகளாகும், அனைத்து வடிவமைப்புகளும் எங்கள் சக மன்ற உறுப்பினர்களால்

வடிவமைக்கப்பட்டன.

‘சில வடிவமைப்புகள் தமிழ் மொழியுடன் தொடர்புடையவை. உதாரணமாக, அவற்றில் சில பொருட்களில்

தமிழ் மேற்கோளை அடிப்படையாகக் கொண்ட வடிவமைப்புகள் இருந்தன. எங்கள் உறுப்பினர்கள்

அவர்கள் விரும்பும் சிறந்த வடிவமைப்புகளுக்கு வாக்களித்தனர், எங்கள் வணிகக் குழு வெவ்வேறு

பொருட்களுக்கான மேற்கோள்களைப் பெற்றது நாங்கள் அணுகக்கூடிய விற்பனையாளர்களையும்

அவர்கள் பட்டியலிட்டனர். 




‘இது எங்கள் வணிகக் குழு உறுப்பினர்களுக்கு விற்பனையாளர்களைத் தொடர்புகொள்வதற்கும் மேற்கோள்களைப்

பெறுவதற்கும் ஒரு நடைமுறை அனுபவத்தை அளித்தது. வணிகக் குழு உறுப்பினர்கள் தங்கள் குடும்பங்கள் மற்றும்

நண்பர்கள் மட்டுமல்லாமல் தொடக்க கல்லூரிகள் மாணவர்கள்  மற்றும் தொழில்நுட்ப கல்லூரி மாணவர்கள்

உதவியுடன் தயாரிப்புகளை பொதுமக்களுக்கு விற்பனை செய்தனர். இது இந்திய மக்களைச் சென்றடைவதும்,

சமூகத்தில் எங்களது அணுகலை மேலும் விரிவாக்குவதும் இதன் நோக்கமாக இருந்தது.

NTU தமிழ் இலக்கிய மன்றம் மற்றும் மாணவப் பட்டதாரிச் சங்கம்(Alumni Association)

ஒன்றிணைந்து இந்த வருடத்தின் 'Confluence' நிகழ்ச்சியை நான்காம் முறையாக

வெற்றிகரமாக நடத்தியது. ஒவ்வொரு ஆண்டும் நடைபெறும் இந்த நிகழ்ச்சி,

பல்கலைக்கழகத்தின் மிகப் பெரிய கலாச்சார விழாவாகும். 

NTU சமூகத்தின் செழிப்பான கலாச்சாரங்களை இந்த நிகழ்ச்சி அழகாக சித்தரிக்கின்றது.

Covid - 19 சூழ்நிலையால் இந்த நிகழ்ச்சியை மூன்று நாட்களுக்குள் நடத்த வேண்டிய

கட்டாயம் ஏற்பட்டது. இந்த நிகழ்ச்சியில் இளங்கலை மாணவர்கள்(Undergraduate students),

பட்டதாரிகள், கல்லூரி ஊழியர்கள் மற்றும் பேராசிரியர்கள் கலந்துக் கொண்டனர். கல்வி

அனுபவங்கள் மற்றும் சுவாரசியமான பட்டறைகள் ஏற்பாடு செய்யப்பட்டன, இந்த

நிகழ்ச்சிகள் மாணவர்களின் அன்றாட வாழ்க்கையை பிரதிபலிக்கும் வண்ணமாக

இருந்தன. 

‘Confluence’ நிகழ்ச்சியில் 12 நாடுகளை பிரதிபலிக்கும் வகையில், 12 கண்களை ஈர்க்கும்

கண்காட்சிகள் வைக்கப்பட்டன. ஒவ்வொரு கண்காட்சியிலும் அந்தந்த நாட்டை பற்றிய

வினா விடை கேள்விகள் இணையதளம் வழி கேட்கப்பட்டன இவற்றிற்கு சரியாக

பதிலளிப்போருக்கு பரிசுகளும் கொடுக்கப்பட்டன. 

நமது உணர்வுகளை, முக பாவங்களின் மூலமும், அங்க அசைவுகளின் மூலமும் வெளிப்படுத்த கூடிய

கலை தான் நடனம். நடனத்தின் மீது ஒரு ஈர்ப்பை ஏற்படுத்தவும், வெவ்வேறு பின்னணியிலிருந்து வரும்
மக்களோடு நட்புணர்வை ஏற்படுத்தவும் உருவாக்கப்பட்டது தான் இந்த நடனப் பிரிவு என்கிறார் நடனப்
பிரிவின் ஒருங்கிணைப்பாளர்கள் நஸ்ரின் மற்றும் ரித்திகா. இந்த செயற்குழுவின்  நடனப் பிரிவின்
ஒருங்கிணைப்பாளர்கள் உற்சாகம் மற்றும் படைப்பாற்றல் கொண்டவர்களாக இருந்தார்கள். நடன
குழுவிற்காக பல திட்டங்களை வைத்திருந்தார்கள், ஆனால் அவர்களின் நம்பிக்கையை சிதைக்கும்
விதத்தில் COVID-19 வந்தது. இருப்பினும், நஸ்ரின் மற்றும் ரித்திகா மனம் தளராமல், அரசாங்கத்தின்

வழிகாட்டுதல்களைப் பின்பற்றி தங்களின் ஏற்பாடுகளில் மாற்றத்தை ஏற்படுத்தினார்கள்.

மேலும் மாணவர்கள், தங்களின் திறமையை வெளிக்காட்ட பல பட்டறைகள் ஏற்பாடு செய்யப்பட்டன.
அண்மையில், ஹிப் ஹாப் (Hip Hop), பரதநாட்டியம், பியூசன் (Fusion) மற்றும்  கதக் (Kathak)  என்று

மொத்தம் எட்டு நடனப் பட்டறைகளை ஏற்பாடு செய்தனர் நமது நடனப் பிரிவின்
ஒருங்கிணைப்பாளர்கள் நஸ்ரின் மற்றும் ரித்திகா. பட்டறைகள் மட்டுமின்றி, பல நடன

நிகழ்ச்சிகளும் நடத்தப்பட்டன.தீபாவளி 2020-இல் இரண்டு நடனங்களை படைத்துள்ளார்கள். 

இந்த வருடம், பல தடை கற்களுக்கு இடையே நடன பிரிவு ஏற்பாடு செய்த நடன நிகழ்ச்சிகள் ஏராளம்.
அவர்களுடைய இந்த முயற்சி பாராட்டிற்கு உரியதே, இதற்கு முன் இருந்த வருடங்களுடன்

ஒப்பிடும்போது, ஆடிடாத மற்ற வகை நடனங்களை இந்த வருட நடன குழு உறுப்பினர்களுக்கு

அறிமுக படுத்தி உள்ளது என்றால் அது மிகை ஆகாது.

616161



Cu
lt

ural Affairs DramaDrama    WingWing

இயல் இசை நாடகம் ஆகியவை முத்தமிழின் அடிப்படையான கூறுகலாவை.இயல் என்பது சொல்
வடிவம் ஆகும், இசை என்பது சொற்களோடு இசையும் சேர்ந்த வடிவமாகும், நாடகம் என்பது
இவ்விரண்டையும் சேர்ப்பதோடு, உடல் அசைவுகளை அடிப்படையாகக் கொண்ட வடிவமாகும்.
நாடகத்தமிழில் நாலு பாகங்கள் உள்ளன. இவை தாளம், பாவனை, அலங்காரம் மற்றும் இரசம்
ஆகும். இதில் இரசம் என்பது தொடர்ச்சியான வெளிப்பாடுகள் மற்றும் இசையை குறிக்கின்றது.

நமது மன்றத்து நாடக பிரிவு உறுப்பினர்கள் நடிப்பின்மீது மிகுந்த ஆர்வம் கொண்டவர்கள்.
அவர்களுடைய புத்தாக்கத்திறனையும் வேட்கையையும் வெளிப்படுத்துவதற்கு பல வாய்ப்புகள்
அவர்களுக்கு அளிக்கப்பட்டன. அதில் ஒன்று, தீபாவளி தினத்தன்று வெளிவந்த குறும்படம் ஆகும்.
தற்போதைய கோவிட-19 சூழ்நிலையினால் முந்தைய வருடங்களை போல மேடை நாடகங்களை
நடத்த முடியாத நிலை ஏற்பட்டது. எனவே, இம்முறை நாடகத்தை குறும்படம் வழியாக எடுக்க

வேண்டியிருந்தது. மேடை நாடகமாக இல்லாவிடில் இந்த குறும்படத்திற்கு பெரும்பாலான நாடக பிரிவு
உறுப்பினர்களின் உதவி தேவைப்பட்டது. மேலும் புதிதாக சேர்ந்த உறுப்பினர்களுக்கு புது

திறன்களை கற்றுக்கொடுக்கவும் இது உதவியது. இணையம் வழியாக இந்த நாடகம் கொண்டு

சேர்க்கப்பட்டிருந்ததால் இது மக்களிடையே நல்ல வரவேற்பை பெற்றது. 

மேலும், பொங்கல் தினத்திற்கு ஒரு குறும்படம் உருவாக்கப்பட்டது. இது நாடக மன்ற

உறுப்பினர்களின் தனிப்பட்ட முயற்சியாகும். பெரும்பாலான உறுப்பினர்களுக்கு குறும்படம்
தயாரிப்பதில் இது முதல் அனுபவமாகும். எனவே இந்த முதல் கட்டம் அவர்களுக்கு ஓர் சவாலாக
அமைந்தது. இருப்பினும், பல தடைகளை தாண்டி அவர்களது விடாமுயற்சி வெற்றி அடைந்தது. 

இசை, இசை என்பது ஒவ்வொரு மனிதனின் வாழ்க்கையில் ஒரு அங்கமாக இருக்கிறது.
பிறப்பிலிருந்து இறப்புவரை, தாலாட்டு முதல் ஒப்பாரி வரை இசை மனிதனுடைய வாழ்க்கையில்
ஒன்றோடு ஒன்று கலந்திருக்கிறது. சோகமாக இருக்கும்போது தோள் கொடுத்துத் தேற்றுகிறது.
மகிழ்ச்சியான உற்சாகமான தருணங்களில் பங்குகொள்கிறது. இவன் பாமரன், இவன் வித்வான்
என்று எந்தவொரு பாரபட்சமின்றி அனைவராலும் ரசிக்கக்கூடிய, அனைவரையும் உருக்கக்கூடிய

ஒரே மொழி - இசை.

இவ்வாறு தான் NTU TLS - யின் இசைப்பிரிவும் செயல்படுகின்றது. தீபாவளி, பொங்கல் முதலிய
கொண்டாட்டங்களில் கோலாகல உணர்வை இசையின் மூலம் வெளிப்படுத்தியுள்ளோம்.
அதுமட்டுமின்றி, நமக்குப் பிடித்தமான பாடல்களைப் பாடி மகிழ்வதற்குத் தளமாக அமைகிறது,
“Jamming Sessions”. அதேபோல, எங்களுக்கு விருப்பப்பட்ட பாடல்களைப் பாடி, அதை தொகுத்து  இசை
காணொலியும் தயாரித்துள்ளோம். இந்த இசைப்பிரிவு மறக்க முடியாத பல நினைவுகளைத்
தந்துள்ளது "இங்கே யாரும் இசை ஆற்றலால் பிரிக்கப்படவில்லை, இசை ஆர்வத்தால்

சேர்க்கப்பட்டுள்ளோம்".

“இதயத்தின் மொழிகள் புரிந்துவிடில்
மனிதர்க்கு மொழியே தேவையில்லை

இதயத்தின் மொழி -
அது இசையே”

நம் உணர்வுகளுக்கு உருவம் மற்றும் உயிர் கொடுப்பது எழுத்து என்று சொன்னால் அது
மிகையாகாது. NTU தமிழ் இலக்கிய மன்றம், தன்னால் முடிந்த அளவிற்கு தமிழுக்கு அழகு சேர்க்க
எழுத்தாளர் பிரிவை அமைத்துள்ளது. இந்த வருடம் எழுத்தாளர் பிரிவு இரண்டு நிகழ்ச்சிகளில்
ஈடுபட்டிருந்தது ஒன்று தீபாவளி 2020-யின் குறும்படம் "Flames" -க்கு திரைக்கதை எழுதியது,
இன்னொன்று பொங்கல் நிகழ்ச்சி 2020-யின் குறும்படம் "பொங்கல்"-க்கு திரைக்கதை எழுதியது.
மேலும், கவிதை மற்றும் சிறுகதை எழுதும் பட்டறைகளும் நடத்தப்பட்டன.

"என் தமிழ் ஆர்வத்தை என் குழுவிடம் பகிர்ந்து கொள்ள எனக்கு வாய்ப்பு வழங்கப்பட்டது. மேலும், என்
தமிழை வளர்த்து கொண்டது மட்டும் அல்லாமல் என் குழுவுடன் நல்ல நட்புணர்வையும் ஏற்படுத்தி
கொள்ள முடிந்தது" என்கிறார் எழுத்தாளர் பிரிவின் ஒருங்கிணைப்பாளர் கிருத்திகா.

இன்றைய அறிவியல் தான் நாளைய தொழில்நுட்பம். இன்று நமது அன்றாட வாழ்க்கையே
தொழில்நுட்பத்தை சார்ந்துதான் உள்ளது. இந்த தற்போதைய கோவிட் -19 சூழ்நிலையில்

தொழில்நுட்பம் மிகவும் முக்கியமானது, ஏனெனில் இது உலகெங்கிலும் உள்ள
அன்புக்குரியவர்களுடன் இணைப்பை பராமரிக்க நம் அனைவருக்கும் உதவியுள்ளது. மேலும், இது
நம் அனைவருக்கும் கிட்டத்தட்ட ஒரே அளவிலான மனநிலையுடனும்  மற்றும் செயல்திறனுடனும்

தொடர்ந்து செயல்பட உதவுகிறது. அடுத்த ஆண்டுகளில், தொழில்நுட்ப திறனை
மேம்படுத்திக்கொள்வது நமக்கு இன்னும் முக்கியமானதாக இருக்கலாம். எனவே இத்தகைய
தொழில்நுட்பத்தை பற்றி அறிந்துகொள்வதும் அதை பற்றி கற்றுக்கொள்வதும் அவசியமான

ஒன்றாகி வருகிறது. இதுவே எங்களது தொழில்நுட்ப பிரிவின் முக்கிய இலக்காகும். 

இந்த வருடத்தில் இப்பிரிவின் கீழ் நடந்த சில நிகழ்ச்சிகளை பற்றி நாம் காணலாம். முதலில் ஒரு
பைதான் குறியீட்டு மொழிக்கான (PYTHON CODING LANGUAGE) அறிமுக பட்டறை ஒன்று நடத்தப்பட்டது. 
நாங்கள் முதலில் பைதான் மொழியுடன் தொடங்க எண்ணினோம் ஏனெனில், இந்த குறியீட்டு மொழி

கற்க மிகவும் எளிதானது. அது மட்டுமல்லாமல் இது இன்று தொழில்துறையில் பரவலாக
பயன்படுத்தப்படுகிறது. கல்லூரி பட்டதாரிகளை பணியமர்த்தும்போது முதலாளிகள் தேடும் சிறந்த
தொழில்நுட்ப திறன்களில் இதுவும் ஒன்றாகும். எனவே, இந்த குறியீட்டு மொழியின் அடிப்படைகளில்

அனைத்து மாணவர்களும் தேர்ச்சி பெறுவது அல்லது குறைந்தபட்சம் இதை பற்றி தெரிந்து
கொள்வது முற்றிலும் முக்கியம் என்று நாங்கள் நம்புகிறோம். 

வீட்டில் இரு, விறுவிறுப்பா இரு 2020 

COVID 19- கிருமிப்பரவல் முறியடிப்பு (Circuit breaker) காலக்கட்டத்தில், வீட்டில் தங்கியவாரே பொதுமக்களை, தமிழ்ப்

பண்பாடு சார்ந்த நடவடிக்கைகளில் ஈடுபடுத்துவதே இந்த முயற்சியின் நோக்கம். இத்திட்டத்தில் 4 நிகழ்ச்சிகள், 4

வாரங்களில் நம் இணையத்தளத்திலும், சமூக ஊடகங்களிலும், ஒரு சின்னக் காணொளி மூலமாகப் பகிர்ந்து

கொண்டோம். இம்முயற்சி NTU தமிழ் இலக்கிய மன்ற மாணவர்களுடன் சேர்ந்து நடந்தேறியது. கோலம் போடுவது, ஆடு

புலி ஆட்டம் விளையாடுவது, கேசரி சமைப்பது மற்றும் வேட்டி கட்டுவது - இவையே அந்த நான்கு

நிகழ்ச்சிகளாகும்.அதனை மற்றவர்களும் தங்கள் வீட்டில் இருந்தே அதனை சமூக ஊடகங்களில் பகிர்ந்து

கொண்டார்கள். இம்முயற்சி நம் தமிழ்ச் சமூகத்திடமிருந்து நல்ல வரவேற்பைப் பெற்றது.

எங்கள் வணிகக் குழு வெவ்வேறு பொருட்களுக்கான மேற்கோள்களைப் பெற்றது, ‘சில வடிவமைப்புகள் தமிழ்

மொழியுடன் தொடர்புடையவை'. உதாரணமாக, அவற்றில் சில பொருட்களில் தமிழ் மேற்கோளை

அடிப்படையாகக் கொண்ட வடிவமைப்புகள் இருந்தன. எங்கள் உறுப்பினர்கள் அவர்கள் விரும்பும் சிறந்த

வடிவமைப்புகளுக்கு வாக்களித்தனர்.  நாங்கள் அணுகக்கூடிய விற்பனையாளர்களையும் அவர்கள்

பட்டியலிட்டனர். 

‘இது எங்கள் வணிகக் குழு உறுப்பினர்களுக்கு விற்பனையாளர்களைத் தொடர்புகொள்வதற்கும் மேற்கோள்களைப்

பெறுவதற்கும் ஒரு நடைமுறை அனுபவத்தை அளித்தது. வணிகக் குழு உறுப்பினர்கள் தங்கள் குடும்பங்கள் மற்றும்

நண்பர்கள் மட்டுமல்லாமல் தொடக்க கல்லூரிகள் மாணவர்கள் மற்றும் தொழில்நுட்ப கல்லூரி மாணவர்கள் உதவியுடன்

தயாரிப்புகளை பொதுமக்களுக்கு விற்பனை செய்தனர். இது இந்திய மக்களைச் சென்றடைவதும், சமூகத்தில் எங்களது

அணுகலை மேலும் விரிவாக்குவதும் இதன் நோக்கமாக இருந்தது.

‘இரண்டாவதாக, நம் வாழ்க்கையில் இன்றியமையாத ஒன்றான பணம் என்னும் செல்வத்தை, எப்படி சாமர்த்தியமாக

நாம் கையாளலாம் என்று, “Seedly” நிறுவனத்தைச் சேர்ந்த இருவர் நமக்கு கருத்தரங்குபட்டறை நடத்தினர். அந்த

இரண்டு மணி நேரத்தில், சிங்கப்பூரில் இருக்கும் வெவ்வேறு விதமான வங்கிக் கணக்குகள், கடன் அட்டைகள், மக்கள்

சேமிப்பு நிதி (CPF), வீடு வாங்குவது மற்றும் பணத்தை முதலீடு செய்து அதைப் எப்படி பெருக்குவது போன்ற

செய்திகளைப் பகிர்ந்துகொண்டனர். முப்பதுக்கும் மேற்பட்ட மாணவர்களும் மற்றும் முன்னாள் மாணவர்களும் கலந்து

கொண்டு பெரிதும் பலன் அடைந்தனர் மற்றும் இந்நிகழ்ச்சி ஏற்பாடு செய்ததற்கு மகிழ்ச்சியும் தெரிவித்தனர்.

NTU TLS AA புதிய சின்னம்NTU TLS AA புதிய சின்னம்  

தமிழ் இலக்கிய மன்றத்தின் பத்தாம் ஆண்டு நிறைவு விழாவை, நேரடியாக நடத்த

முடியாவிட்டாலும், பத்தாண்டு காலமாக இம்மன்றத்தில் பங்களித்த அனைவரையும்

ஒன்றுசேர்த்து, மெய்நிகர் வாயிலாக கொண்டாடத் திட்டமிட்டோம். ஒவ்வொரு ஆண்டிலும்

இரண்டு நண்பர்கள்  தங்கள் பங்களிப்பை பற்றி, அவர்களின் பயணம் மற்றும் அனுபவத்தையும்

பகிர்ந்துகொண்டனர். மேலும் வரப்போகும் அடுத்த தலைமுறை உறுப்பினர்களுக்கு தங்களின்

வாழ்த்துகளையும் தெரிவித்து  ‘பத்தாண்டு பலநூறாகட்டும்’ என்று வாழ்த்தினர்; தங்களுடைய

பல்கலைக்கழக நாட்களில் எடுத்த புகைப்படங்கள், மன்றத்தின் நிகழ்ச்சிகளில் நடைபெற்ற நடன

மற்றும் நாடக காணொளிகள், போன்றவற்றை  சமூக வலைத்தளங்களில் பதிவேற்றம்

செய்தனர். 

‘பலவிதமான உறவுகளையும், அனுபவங்களையும் மற்றும் வாய்ப்புகளையும் அளித்த NTU தமிழ் இலக்கிய மன்றம், நம் பல்கலைக்கழக

வாழ்க்கையில் ஒரு முக்கிய இடத்தை வகித்திருக்கிறது. ஆதலால், நன்றி மறவாமல், பட்டதாரிகள் ஆன பிறகும் இம்மன்றத்துடன் நம்

தொடர்புகளும் சேவைகளும் தொடரும் என்பதை, நம் சின்னம் புலப்படுத்த வேண்டும் என விரும்பினோம். அதனால் தான் NTU TLS AA

சின்னத்திற்கு NTU TLS சின்னத்தின் முக்கிய அங்கமான தீபத்தை முதலில் சேர்த்து இருந்தோம். ஆனால், இவ்விரண்டு சின்னங்களும்

பார்ப்பதற்கு ஒன்றாக இருந்தன; ஒரே குடும்பம் என்றாலும், இரு மன்றங்களும் வெவ்வேறு குறிக்கோள்களையும் முயற்சிகளையும்

கொண்டவை. அவ்வகையில் நம்மை சற்று வேறுபடுத்துவதற்காக NTU TLS AA சின்னத்துடன், பட்டதாரிகளைக் குறிக்கும் தொப்பியைச்

சேர்த்துக்கொண்டோம் மற்றும் வயதானலும் காலம் சென்றாலும் தங்கத்தின் மதிப்பு மாறாது என்ற, “Old is Gold” எனும் ஆங்கிலக் கூற்றுக்கு

ஏற்ப, சின்னத்தில் தங்க நிறத்தையும் சேர்த்துக்கொண்டோம்.

இந்த மாற்றத்தினால், NTU TLS AA-யையும் அதன் முயற்சிகளையும் அடையாளம் காணும் மற்ற சிங்கை தமிழ் அமைப்புகள் மற்றும்

தமிழ் மக்களின் எண்ணிக்கை அதிகரித்துள்ளது. நம் நிகழ்ச்சிகளுக்கான விளம்பர முயற்சிகளும் முன்பை விட அதிகமான

மக்களைப் போய்ச் சேர்ந்துள்ளது. பட்டப் படிப்புகளை முடித்தபின், வேலை, குடும்பம் என நமக்கு பல பொறுப்புகள் இருக்கும்

ஆனாலும் தமிழ் மொழிக்கும், தமிழ்ச் சமூகத்திற்கும் நாம் தொடர்ந்து சேவை செய்வோம் என்பதுதான், நம் புதிய NTU TLS AA

சின்னத்தின் கருப்பொருளாகும்.

நமது மரபுநமது மரபு

"தமிழ் சோறு போடும்" கருத்தரங்கில் தமிழ் மொழியை எழுதிப் படிக்கும் திறன், வேலை

தேடுபவர்களுக்கு எப்படி ஒரு முக்கியமான பாலமாக அமையும் என்பதைப் பற்றி மூன்று பேச்சாளர்கள்

கலந்துகொண்டு பேசினார்கள். மொழி ஆற்றல் தேவைப்படும் வேலைகள் மட்டும் இன்றி மக்களுக்குத்

தெரியாத, அதிகமாகப் பேசப்படாத மற்ற வேலைகளைப் பற்றியும், கலந்து கொண்ட பேச்சாளர்கள்

பகிர்ந்து கொண்டனர். நீதிமன்ற மொழிபெயர்ப்பாளர் Ms Rageswari , அரசாங்கப் பொது பணியாளர் Ms

Nasrath Hassan மற்றும் அரசாங்கத் தொடர்புத் துறையில் பணியாற்றும் Mr Narayanan ஆகிய மூவரும்,

தங்கள் துறைகளில் அவரவர் சிறந்து விளங்க தமிழ் மொழி எப்படி உறுதுணையாக இருக்கிறது

என்பதைப் பகிர்ந்து கொண்டனர். அது மட்டுமல்லாமல், நம் இணையதளத்திலும் மற்ற

தொழில்துறைகளில் எவ்வாறு தமிழ் பயன்படுகிறது என்று காண்பித்திருந்தோம். இதில் சி்றப்பம்சமாக

நம் இணையதளத்தில் 6 மாதங்களுக்கு இந்த முயற்சி தொடர்ந்து நடைபெற்று, மேலும் பலரின்

அனுபவங்களையும் சேர்த்து கொண்டோம்.

"கவியின் நிழல்" ஓர் உருவடிவமைப்பு மற்றும் புகைப்படப் போட்டி. சிங்கப்பூரில் உள்ள தமிழ்க்

கலைஞர்களையும் அவர்களின் திறமைகளையும் மற்றும் தமிழின் பால் அவர்களுக்குள்ள ஆர்வத்தையும்

வெளிக்கொணர, இந்நிகழ்வு ஒரு நல்ல வாய்ப்பாக அமைந்தது. முக்கியமாக உள்ளூர்த் தமிழ்க் கவிதைகளில்

ஒன்றை எடுத்துக்கொண்டு, உருவடிவமைப்பு (iconography) மற்றும் புகைப்படம் (photography) வாயிலாக ஒரு

புதிய முறையில் அக்கவிதையை வெளிப்படுத்துவதே இப்போட்டியின் ஒரு முக்கிய நோக்கமாகும். NTU AA க்கு

இந்த நிகழ்ச்சி ஒரு புதுமையான முயற்சியாகும் இந்நிகழ்ச்சியில் பங்குபெற்றவர்கள் பெரும்பாலும்

இளைஞர்கள், அவர்கள் தங்களுடைய திறமைகளை சிறப்பாக வெளிப்படுத்தினர். இந்நிகழ்ச்சியின் மூலம் நம்

மன்றத்திற்கு சமூக அளவில் நல்ல வரவேற்பும் கிடைத்தது.

"நமது மரபு சார்ந்த நடவடிக்கைகளில் நம் மன்ற உறுப்பினர்கள்

ஈடுபட விருப்பம் தெரிவித்ததால், இத்திட்டத்தைச்

செயல்படுத்தினோம். 'டமரு சிங்கப்பூரிடமிருந்து' (Damaru Singapore)

பறை இசையையும், 'களரி அகேடமியிடமிருந்து' (Kalari Academy)

களரி மற்றும் சிலம்பாட்டமும் கற்றுக்கொண்டோம். இவை

உடலுக்கும், மனத்துக்கும் உத்வேகம் கொடுத்து இந்த கோவிட்-19

கால சூழலில் புத்துணர்ச்சியை அளித்தன. இம்முயற்சிக்கு நம்

உறுப்பினர்களிடமிருந்து நல்ல வரவேற்பும் கிடைத்தது.

NTU TLS முன்னாள் மாணவர்கள் மன்றம், இந்த கோவிட்-19 சூழலில் மன்ற உறுப்பினர்களுக்காக ஏற்பாடு செய்த

நிகழ்ச்சி ‘கனா காணும் காலங்கள்’. இந்நிகழ்ச்சியின் முக்கிய குறிக்கோள்; பிணைப்பு நடவடிக்கைகள் மூலம்

பல்கலைக்கழக நாட்களின் நட்பு அனுபவங்களை நினைவுகூர்வது. மேலும் அவரவர் கல்லூரிக்கால இலக்கிய மன்ற

நிர்வாகக் குழுவில் பயணித்த நண்பர்களுடன் கலந்துரையாட ஊக்கவிக்கப்பட்டனர். கால்பந்தாட்டம், “பாட்லக்”

(Potluck) ஒன்றுகூடுதல், பெயின்ட்பால் (Paintball) ஆகிய நிகழ்வுகள் நடைபெற்றன. ஒவ்வொரு நிகழ்ச்சியிலும் தலா

ஆறில் இருந்து எட்டு உறுப்பினர்கள் பங்கேற்றனர். அவரவர், இன்றைய வாழ்வில் தங்களுடைய குடும்பம், தொழில்,

நண்பர்கள் சார்ந்த அனுபவங்களைப் பகிர்ந்து கொண்டனர். ஒவ்வொரு ஒன்று கூடலுக்கும் மன்றம், நிதி ஆதரவும்

வழங்கி ஊக்குவித்தது. நிகழ்ச்சியில் பங்கேற்ற உறுப்பினர்கள் அனைவரும் தாங்கள் மிகவும் மகிழ்ச்சியடைந்ததாக

கருத்துரைத்தனர்.

 

இளம் பெற்றோர்கள் தங்கள் பிள்ளைகளுக்கு எவ்வாறு சுவாரசியமாகத் தமிழ் மொழியைக் கற்றுக் கொடுக்கலாம் என்று, மூன்று பேச்சாளர்கள் பகிர்ந்து

கொண்டனர். பங்குபெற்ற இளம் பெற்றோர்கள் அனைவரும் கருத்தரங்கம் பயனுள்ளதாக அமைந்தது என்று கூறினர். இரு மொழித் திறனை வளர்ப்பதன்

முக்கியத்துவத்தைப் பற்றி Dr. சீதா விவரித்தார். இணையத்தளத்தில் இருக்கும் வளங்களை எப்படி உபயோகித்து, பிள்ளைகளுக்கு தமிழ் மொழியின் மீது தமிழ்

ஆர்வத்தை வளர்ப்பது பற்றி திருமதி தீபா (TamilwithLove) விவரித்தார். இறுதியாக பாட்டுப் பாடி, கதை சொல்லி எப்படி பிள்ளைகளுக்கு தமிழ் மொழியை,

சுவாரசியமாகக் கற்று கொடுக்கலாம் என்று திருமதி அபி (Nool Monsters) கற்று கொடுத்தார்.  அதுமட்டுமல்லாமல், நம் இணையத்தளத்திலும், சமூக ஊடகங்களிலும்

பெற்றோர்கள் பயன்படுத்தக்கூடிய பல வளங்களைப் பகிர்ந்து கொண்டோம். இதனால் நிகழ்ச்சியில் கலந்து கொள்ள இயலாத மற்றவர்களும் பயனடைந்தனர். நம்

மன்றத்திற்கு நன்றியையும், பாராட்டுகளையும் தெரிவித்தனர்.

கலைக் காணொளிகள்கலைக் காணொளிகள் AA T-shirtAA T-shirt  

நீங்கள் கடைசியாக எப்போது ஒரு தமிழ்ப் புத்தகத்தைப் படித்தீர்கள்? பள்ளிக்கூட நாட்கள் கடந்தபின்

தமிழ்ப் புத்தகங்களை, அடிக்கடி படிக்கும் பழக்கத்தை கொண்டவர்களின் எண்ணிக்கை மிகவும்

குறைந்துவிட்டது. படிப்பு, வேலை, குடும்பம் என பல காரணங்களால் நமக்கு தமிழ்ப் புத்தகங்களைப்

படிப்பதற்கு நேரம் கிடைப்பதில்லை எனக் கூறுகிறோம். இதனால் நம்மில் பலரின் தமிழ் புழக்கமும் சற்று

பாதிப்படைந்துள்ளது.  நம்மால் அடிக்கடி ஆங்கிலப் புத்தகங்களைப் படிக்க முடிந்தால், ஏன் தமிழ்

புத்தகங்களைப் படிக்க முடியாது? இந்நிலையை மாற்றுவதற்கான ஒரு முயற்சி தான் வருத்தப்படாத

வாசகர் சங்கம் (வவச). ஒவ்வொரு மாதத்தின் துவக்கத்திலும், ஒரு புத்தகத்தை அல்லது ஒரு சிறு

கதையைப் பரிந்துரை செய்வோம். மாதத்தின் இறுதி ஞாயிறு அன்று, உறுப்பினர்கள் ஒன்று கூடி,

கதைமாந்தர்கள், கருப்பொருள், எழுத்துபாணி என கதைகளை அலசி ஆராய்ந்து, அவரவர்

கருத்துகளையும் பகிர்ந்துகொள்வார்கள். இதுவரை, சிங்கை, மலேசியா, இந்தியா என வெவ்வேறு

நாடுகளைச் சார்ந்த பல எழுத்தாளர்களின் அருமையான படைப்புகளை கண்டு வந்துள்ளோம்.

 

தமிழ்மொழியின் மீது பிரியம் கொண்ட யாரும் இச்சங்கத்தில் சேரலாம். அடிக்கடி தமிழ் புத்தகங்களைப் படிக்கும்

பழக்கத்தை ஊக்குவிப்பது மற்றும் தமிழ்மொழிப் பிரியர்கள் “ஜாலியான” ஒரு சூழலில் ஒன்று கூடுவதற்கான

வாய்ப்புகளை ஏற்படுத்துவது; இவை தான் (வவச)வின் முக்கிய இலக்குகள். இந்த சங்கம் 6 மாத காலம்

நடைபெறும், அதில் 6 கதைகளை கையாளுவோம். முக்கியமாக, தமிழில் அதிகப் புலமை வாய்ந்தவர்கள்,

தமிழில் தடுமாறுபவர்கள் என எந்தப் பாகுபாடும் உறுப்பினர்களுக்கிடையே இல்லை யாரும் தயக்கமின்றி நம்

சங்கத்தில் சேரலாம். 

நடனம், இசை, குறும்படம் என இம்மூன்று பிரிவுகளில் முன்னாள்

மாணவர்களும் தமிழ் இலக்கியமன்ற மாணவர்களும், இணைந்து

காணொளிகள் தயாரித்தனர் இதன் மூலம் இரு தரப்பினருக்குமிடையே

நல்ல பிணைப்பு ஏற்பட்டது மற்றும் தரமான, மகிழ்வூட்டும் காணொளிகள்

தயாரிக்கப்பட்டன.

துவங்கப்பட்ட ஆறு ஆண்டுகளில், முதன் முறையாக முன்னாள்

மாணவர் சங்கத்திற்கென ஒரு சட்டை தயாரிக்க விரும்பினோம். இதன்

வடிவமைப்பு JS சசிக்குமாரால் உருவாக்கப்பட்டது. பழமையும் புதுமையும்

கலந்த வடிவமைப்பு, அனைவரயும் வெகுவாகக் கவர்ந்தது. அந்தச்

சட்டையில் நம் மன்றத்தின் முழக்க வரியான “ஆதி உண்டு அந்தம்

இல்லை, தமிழன் மூச்சு இருக்கும் வரை”, மன்றத்தின் சின்னம் மற்றும்

அதனை அணியும் உறுப்பினரின் பெயரும் இடம் பெற்றுள்ளது.

இலக்கியங்கள் காலத்தை காட்டும் கண்ணாடி மட்டுமல்ல
எதிர்கால வாழ்க்கையை ஏணிப்படியில் ஏற்றிவைக்கும்
ஏடுகள். இலக்கியத்தைப் படைத்தவன் இறந்து போகலாம்
உயிரும் உடல் மாறிப் பயணிக்கலாம், இலக்கியங்கள் இறவா
வரம் பெற்றவை. எம்மையும் இலக்கினை நோக்கி இட்டுச்
செல்லும், வள்ளுவர் எமக்குத் தந்தது வானத்தின் அமிர்தம்.
அவ் அமிர்தத்தின் சிலதுளிகளை சிற்றறிவோடு
உங்களுக்குத் தருகின்றேன்.

அறத்தின் வழி நடந்தால் துன்பமில்லை. அறத்தின் வழி
மறந்து நடந்தால் இன்பமில்லை. அறம் ஆங்கிலத்தில் உள்ள
அனைத்து உயிர்களுக்கும் குறிக்கோளாய் அமைந்துவிட்டால்
அகிலமே அல்லலிருந்து அகலும், அறத்தை நீங்கள்
போற்றுங்கள் அகிலமே உங்களைப் போற்றும் என்கிறார்.
பொய்யாமொழிப் புலவர். அறத்தின் வழியில் நீங்கள்
நடங்கள், அன்பால் எல்லா உயிரும் உன் பின்னால் வரும்.
அறம் அல்லாதவழியில் நீங்கள் நடந்தால் துன்பங்களே
உங்களைத் தொடரும். அறவழிப்பாதை ஒன்றும் மலர்களால்
நிரப்பப்பட்ட மலர்ப்பாதை அல்ல; அங்கே முட்களும் கற்களும்
கூட உங்கள் வருகைக்காய் காத்திருக்கும். அந்தப் பாதை
கடந்து பயணியுங்கள் நீங்கள் வெற்றி என்னும் சிகரத்தை
விரைவில் தொடலாம். அறத்துப்பால் அறன்வலியுறுத்தலில்

“அறத்தால் வருவதே இன்பம் மற்றெல்லாம்
புறத்தபுகழும் இல”

என்கிறார் செந்நாக்கொண்டசெம்மல்

இன்று உலகம் பகலவன் வெம்மையால் பகலெல்லாம் பரிதவித்துக்
கொண்டிருக்கின்றது. அதுமட்டுமா? அன்பு என்னும்

ஆணிவேரின்றி அல்லாடிக்கொண்டும் இருக்கின்றது. அன்பில்லா
வாழ்க்கை உயிரில்லாத உடல் போல கடன் கொடுக்க வேண்டுமா?
அன்பை அள்ளிக் கொடுங்கள். கடன் வாங்கவேண்டுமா? உங்களை

மூழ்கடிக்கும் அளவிற்கு அன்பை வாங்கிக் கொள்ளுங்கள்.
அன்பிருந்தால் பாலையும் உங்களுக்குப் பஞ்சுமெத்தையாகும்
அன்பில்லையா! பஞ்சுமெத்தையும் சூடு காட்டுச் சாம்பலே,

ஈரடியால் உலகளந்த இறை



“அன்பகத்தில்லா உயிர் வாழ்க்கை வன்பாற்கண் வற்றல்
மரம் தளிர்த்தற்று”



என்கின்றார். வாழ்க்கைக்கு உயிரூட்டிக் கொள்ள அன்பினை
ஆதாரமாக்குங்கள் வாழும் காலம் வசந்தமாகும். அன்புக்கடலில்
மூழ்கி இறந்து போங்கள், சொர்க்கமே உங்களைக் கொண்டாடும்.

தட்டுக்களாலான தரணியில் தட்டுப்பாடுகளே அதிகம்.
மனிதர்களிடத்தில் கட்டுப்பாடும் காலாவதியாகிக் கொண்டு

இருக்கின்றது. கட்டுப்பாடு இல்லா வாழ்க்கை காட்டாற்று வெள்ளம்
போல வாழ்க்கையின் கரைகளையும் உடைத்துப் பாயும்.

கண்ணீரிலும் உங்களை ஆழ்த்தும், அடக்கம் இன்றைய மனிதர்கள்
மறந்து போன வார்த்தைகளில் ஒன்று. அடக்கத்தை அடக்கம்
செய்து மயானத்திற்கு அனுப்பிவிட்டு அகங்காரத்தோடு

அலைகின்றான் மனிதன். விஞ்ஞானம் விண்வெளி வரை தன்
வேரை விட்டிருக்கின்றது; ஆனால் மனிதனிடத்தே நல் மனிதத்தை

விதைக்க மறந்து விட்டது. 

அடக்கம் இருந்தால் உங்களை அமரருலகமும் போற்றும்.
அடக்கமின்மை உங்களை அறியாமை என்னும் இருளில் தள்ளிவிடும்

என்கிறார் நாவில் நற்றேன் தந்த நாவலர்.



“அடக்கம் அமரருள் உய்க்கும் அடங்காமை
ஆரிருள் உய்த்துவிடும்” 



என்று தன் குறளால் சான்றும் தருகின்றார்”

ஒழுக்கம் உலகத்திற்கே பொது விரதம் அதனைக்
கடைப்பிடித்தவர்கள் ஆகாயமாய் உயர்ந்துநிற்பர். ஒழுக்கம்
உயர்வுதரும் என்பதனை உணராதவன் இருளுக்குள்ளே தன்

இருப்பைக் கொண்டிருப்பான். மதங்கள் என்ற எல்லை இந்தபொது
மதத்திற்கு மட்டுமே இல்லை. மிருகங்களிடத்தும் ஒழுக்கம் என்பது
எங்கோ ஓர் மூளையில் ஒளிந்து இருக்கும். மனிதன் மட்டுமே
ஒழுக்கம் என்பதனை மறந்து போனான்; மறந்தது மட்டுமா?
மிருகங்களும் தோற்றுப்போகும் மிருகமாய் மாறிவிட்டான்.

ஒழுக்கத்தைச் சிறப்பாய்ப் பேணுங்கள், அது உங்களைப் பேணும்
என்று பல நூற்றாண்டுகளுக்கு முன்னரே பகர்ந்து சென்றுவிட்டான்
ஈரடிக்கதிரால் உலகைக் காப்பாற்றும் பகலவன். அப்பகலவன் தந்த

பொக்கிஷ வார்த்தை இது.
“ஒழுக்கத்தின் எய்துவர் மேன்மை இழுக்கத்தின்

எய்துவர் எய்தாப் பழி”



புகழ் ஒவ்வோர் மனிதனும் தன் மணிமுடியில் பதிக்க நினைக்கும்
மரகதம். இவ்வாழ்வில் புகழ் பெறாதவன் போற்றப்படுவதில்லை.

பூமியில் பூத்த ஒவ்வொரு மனிதனும் பூலோகம் விட்டுப்
புறப்படக்போகும்முன் பெறவேண்டிய மற்றோருயிர். மண்ணில்
புகழோடு வாழ்ந்தவனே இறந்த பின்னும் மக்கள் மனங்களில்
வாழ்வான். மரணம் அவனைத் தொட்டாலும் மக்கள் மனங்களில்

மரணிக்காது வாழ்வான். 

இசையோடு வாழ்ந்தவனையே இவ்வுலகமும் இசைக்கும். வசையோடு
வாழ்வீர்களாயின் வசைகளே உங்கள் வழியில் வரும் 

மறைதந்த வள்ளுவர்.



“வசையொழியவாழ்வாரே வாழ்வார் இசையொழிய
வாழ்வாரேவாழாதவர்”



என்கின்றார் பொய்யாமொழியின் வாய்மொழி பொய்யாவாபோகும்.
நாமும் அவர் வாக்கின் படி வாழ்ந்து பார்ப்போம். சுடுகாட்டுக்கு யாரும்
சுயமாயப் போக முடியாது. சந்தர்ப்பங்களை உருவாக்கி வெற்றி
சரித்திரத்தில் இடம் பெற்றவர்கள் பலர் கிடைத்த சந்தர்ப்பத்தில்

வெற்றிக்கான வாய்ப்பைப் பற்றிப் பிடித்து புகழின் உச்சிக்கொடியில்
ஏறி நின்றவர்கள் பலர் உன் பின்னால் வர ஒரு கூட்டம் உருவாக்கும்.
மனித வாழ்க்கை நீரில்குமிழிபோல (நீர்க்குமிழி) உண்மையில் உடல்
என்பது ஐம்பூதங்களின் சேர்க்கை. சேர்க்கை ஏதோ ஒருநாள் தன்
இருப்பிடம் போய்ச் சேரும். உயிர் என்பது ஒரு வண்டினைப் போல
வண்டு தேன் குடிக்க பல மலர்களை நாடுவதைப் போல உயிர் பல

உடல்களை நாடிச் செல்லும். மரணம் என்பது வாழ்வின் முடிவு. மரணம்
என்பது வாழ்க்கைச் சிறுகதைக்கு இறைவன் வைத்த முற்றுப்புள்ளி.

அந்தரத்தில் சுழலும் உலகத்திற்குள் மனித வாழ்க்கையை
அர்த்தமுள்ளதாக மாற்ற முயலுங்கள். வாழ்வின் அர்த்தத்தை

உணருங்கள். காலன் உங்கள் வாழ்க்கையை களவாடிச் செல்லுமுன்
புன்னகைக்க மறந்துவிடாதீர்கள். துன்பங்களைக் கொஞ்சம் தூக்கிப்

போட்டு விடுங்கள். கவலைகளின் கண்ணீருக்கு கொஞ்சம்
விடைகொடுங்கள். வள்ளவர் தன்வாக்கால்



“நெருநல் உளன் ஒருவன் இன்றில்லை என்னும்

பெருமை உடைத்து இவ்வுலகு” என்று அருளிப் போந்தார்”

நான் உங்களுக்குத் தந்தவை வள்ளுவக்கடலில் இருந்து நான்
சுவைத்த சில சுவைகளே. வள்ளுவர் வழியின்படி வாழ்ந்து

பார்ப்போம்; வள்ளுவர் தந்தமறையின் படி வாழ்ந்து பார்ப்போம்.
வீழ்ந்த பின்னும் வாழலாம்.



ஆயிரம் நூல்களைக் கற்பதைவிட அறிஞர்கள் கூறும்

பழமொழிகளே அதிக அறிவைத் தரும்.

நவீன தமிழ் கவிதைகளின் வளர்ச்சி



கடந்த 2000 ஆண்டுகால வரலாற்றில் 20ஆம் நூற்றாண்டு பல
வழிகளிலும் முக்கியத்துவம் பெறுகின்றது. இந்நிலையில்

தென்கோடியில் அமைந்துள்ள தமிழகமே தமிழ் மொழி, தமிழ்ப்
பண்பாடு முதலியவற்றின் தாயகமாகப் பல்லாயிரம் ஆண்டுகளாக
விளங்கி வருகின்றது, என ஆய்வாளர்கள் கூறுகின்றார்கள்.



தமிழகத்தை அண்மித்துள்ள இலங்கையிலும் தமிழ்மொழி,

தமிழ்ப்பண்பாடு ஆகியவற்றின் வளர்ச்சி அலட்சியப்படுத்த முடியாத
ஒன்றாகவே உள்ளது. 19ஆம் நூற்றாண்டில் இருந்து மலேசியா,

சிங்கப்பூர் போன்ற ஆசிய நாடுகளிலும் தமிழ்மொழி, தமிழ்பண்பாடு
முதலியவற்றின் வளர்ச்சிக்காக கணிசமானோர் பங்காற்றி

வருகின்றார்கள். அதேபோல் உலகில் ஆங்காங்கு பிரித்தானிய
ஏகாதிபத்தியத்தின் போதிலிருந்து குடியேற்ற வாசிகளாக வசிப்போரும்
கூட எத்தனையோ இடையூறுகளுக்கும் கஷ்டங்களுக்கும் மத்தியில்
தமிழ்பண்பாடு ஆகியவற்றைப் பேணிக்காத்து வருகின்றார்கள்.



ஏறத்தாழ கடந்த 30 ஆண்டுகளாக பல்வேறு காரணங்களுக்காக பல
இலட்சக்கணக்கான மக்கள் புலம்பெயர்ந்து வாழும் நாடுகளிலும்

அவர்களால் படைக்கப்படும் இலக்கியங்கள் “புலம்பெயர்
இலக்கியங்கள்” என பெயர்பெறுகின்றன. முன்னர் எப்போதும்

காணப்படாத அளவிற்கு 20ஆம் நூற்றாண்டிலேயே தமிழ் வளர்ச்சிக்கு
மிகப் பரந்தளவிலான நடவடிக்கைகள் மேற்கொள்ளப்பட்டு வருகின்றன.
நவீன இலக்கியம், நவீன யுகம் முதலிய தொடர்புகள் இன்றி அடிக்கடி

கையாளப்பட்டு வருகின்றன. இவை யாவும் புதுமை பெறும்
கருத்தினைப் புலப்படுத்தி நிற்பதனை அவதாணிக்கலாம்.

தமிழ் இலக்கிய வரலாற்றிலே 18ம் நூற்றாண்டின் நடுப்பகுதியிலேயே

நவீன யுகத்திற்கான சில அறிகுறிகள் தென்பட்டன எனக்
கூறப்படுகின்றன. முக்கியமாக இலக்கியப் போக்கில் சிறு

மாற்றங்கள் ஏற்பட்டுள்ளன, 19ம் நூற்றாண்டில் இவை மேலும் வளர
ஆரம்பித்தன. இக்காலப் பகுதியில் அன்னிய ஏகாதிபத்தியம் தமிழ்
இலக்கியப் பண்பாட்டின் அன்னை மடியாகிய இந்தியாவிலும் தனது
தாக்கத்தினை ஏற்படுத்தத் தவறவில்லை. இதன்போது இந்தியத்
துணைக்கண்டம், பிரித்தாணிய ஆட்சியின் கீழ் முதன்முதலில்
ஒருங்கிணைக்கப்பட்ட இந்திய நாடு “அகன்ற பாரத தேசம்” என
அரசியல் ஒருமைப்பாடு ஏற்படலாயிற்று. தொடர்ந்து வரும்

காலப்பகுதிகளில் அரசியல் பொருளாதாரத் துறைகளில் மாற்றங்கள்
ஏற்பட்ட போது இம் மாற்றங்கள் சமூகப்பண்பாட்டுத் துறையிலும்
இலக்கியத் துறையிலும் பெரியமாற்றத்தினை ஏற்படுத்தின.



பிரித்தாணியரால் நாட்டினையும், நாட்டு மக்களையும் சுரண்டும்
வகையில் மேற்கொள்ளப்பட்ட நடவடிக்கைகளுக்கு எதிராகச்

சுதேசிகளால் மக்கள் சிந்தனைப் போக்கிற் பெரும் புரட்சி ஏற்படத்
தொடங்கி, மக்கள் அகப்புற வாழ்வில் மாறுதல்கள் ஏற்பட்டமை

விடுதலை வேட்கை, நாட்டுப் பற்று, பிரித்தானியர் ஆதிக்க வெறுப்பு,
முதலாளித்துவ ஆதிக்க எதிர்ப்பு முதலியவற்றை வளர்க்கும்

நோக்கில் தமிழர் இலக்கியங்களான கவிதை, சிறுகதை, நாவல்கள்,
வீதி நாடகங்கள், மேடைநாடகங்கள் முதலியன வீறுநடைபோட

ஆரம்பித்தன.

காந்தியத்தின் செல்வாக்கு



19ம் நூற்றாண்டில் இறுதிவரை ஈழவாதப் போக்காகவே காணப்பட்ட
கருத்துக்கள், மிதவாதப் போக்காக மாற்றமடைந்தன. இக்
காலப்பகுதியிலே கவிதைத்துறையில் மும்மூர்த்திகள் என
வர்ணிக்கப்படும் லோகமான்ய பாலகங்காதர திலகர்,

காலாலயபதிராஜா மற்றும் விபின கூர்மதி சந்திரபாலன் முதலியோர்
தோன்றினார்கள். இதில் திலகரே முன்னின்று உழைத்ததினால்
ஏறத்தாள 1906-1920 வரையான காலப்பகுதி “திலகர் யுகம்” என

அழைக்கப்படுகின்றது.



ஏறத்தாள 1920களில் இந்திய விடுதலைப் போராட்டத்திற்காக
மகாத்மா காந்தி தலைமைவகிக்கத் தொடங்கியதிலிருந்து

விடுதலைப் போராட்டத்தில் மூன்றாவது காலப்பகுதி (1920-1947) எனக்
கூறப்படும் “காந்தியுகம்” தோன்றலாயிற்று. இக்காலப்பகுதியில்
காந்தியின் செல்வாக்கு ஊடுருவாத துறைகளே இல்லை எனலாம்.
இந்த வகையில் 20ம் நூற்றாண்டு காலப்பகுதியில் தமிழ்க் கவிதை
வரலாற்றில் காந்தியின் செல்வாக்கினை கலக்கக் காணலாம்.



விடுதலை வேட்கை மகாத்மா காந்தி



காந்தி அவர்கள் வட இந்தியாவின் போர்பந்தர் எனும் ஊரில் 1869ம்
ஆண்டு அக்டோபர் மாதம் 02ம் தேதி பிறந்தார். தமது ஆரம்பக்
கல்வியைத் தொடர்ந்து மேற்படிப்பினைப் பிறநாட்டில் முடித்துக்

கொண்டு 1920ம் ஆண்டு காலப்பகுதியில் இந்தியாவிற்குத் திரும்பிய
காந்தி இந்தியத் தாய் படும் அவலங்களுக்கு எதிராக, இந்திய

விடுதலைப் போராட்டத்திற்காகத் தன்னை அர்ப்பணித்து முன்னின்று
உழைத்தார். இந்திய விடுதலைப் போராட்டத்தின் மிக முக்கியமான
மூன்றாவது காலப்பகுதியாக 1920-1947 வரையான காலப்பகுதி

காணப்படுகின்றது.

இந்திய சுதந்திரத்திற்காகத் தனது உடமை, சுகபோக வாழ்வு,
வாழ்க்கைமுறை முதலியவற்றினைத் தியாகம் செய்த காந்தி
ஈவிரக்கம் அற்ற முறையில் படுகொலை செய்யப்பட்டார்.

காந்திஉயிரோடு இருந்த காலத்தில் அனைத்து இந்தியாவிலும், அயல்
நாடுகளிலும் காந்தியத்தின் செல்வாக்கு ஊடுருவாத துறைகளே
இல்லை எனலாம். குறிப்பாக இலக்கியங்களான நாவல்கள்,

சிறுகதைகள், கவிதைகள், நாடகங்கள் மற்றும் 
 கட்டுரைகள்என்பவற்றிலும காந்தியத்தின் செல்வாக்குத்
தெட்டத்தெளிவாகக் காந்தியத்தினை ஆதரிப்போரினால்

வெளியிடப்பட்டுள்ளன.



காந்தியின் உயிரான குறிக்கோள்



காந்தியின் உயிரினும் மேலான குறிக்கோல்களாக சத்தியத்தினைப்
பேணல், அகிம்சை வழியிற் செயற்படல் என்பன காணப்படுகின்றன.

மேலும் அவர் கூறுவதாவத “குறிக்கோள்கள் தூயதாக இருக்க
வேண்டும், அதனை அடையும் நெறியும் தூயதாக இருக்க வேண்டும்.
முதுமையிலும் கடமையே பெரிது, கடமைகளைச் செய்வதிலும்

புதுமைகளை அனுபவிப்பதிலும் சகலரும் சமமானவர்களே” என்பதே
ஆகும்.



சுயதேவைப்பூர்த்திக் கிராமம், அன்பு வழிப்பட்ட அரசினை

அமைத்துக்கொள்ள இறைபக்தி ஏழைகளுக்கு இறங்குதல் ஆகியன
காந்தியின் அடிப்படைக் குறிக்கோள்களாகக் காணப்பட்டன.

காந்தியினால் மிகவும் தீவிரமாகக் கடைப்பிடிக்கப்பட்ட அகிம்சை
போராட்டம், தேசிய முழக்கம், கதிரியக்கப் போராட்டம், உப்புச்
சத்தியாக்கிரகம், உண்ணாவிரதப் போராட்டம் போன்ற

குறிக்கோள்கள் பெருமளவு மக்களின் மதிப்பிற்கு ஆளானார்.
காந்தி உயிரோடு இருந்த காலத்தில் அவரைத்தெய்வமாக மதித்த

இந்திய மக்கள் அவரது  மரணத்தின் பின்னரும் அவரது
கருத்துக்களைப் பின்பற்றினர். 

காந்தியம் எந்தளவுக்கு நடைமுறையில் உள்ளது? காந்தியக்
கொள்கைகள் யாவும் நவயுக இந்திய மக்களுக்குப் பொருத்தமாகுமா?
அனைத்து மக்களாலும் இக்கொள்கைகள் ஏற்கமுடியுமா? என்பன மிகுந்த

சர்ச்சைக்குரிய வினாக்களாக உள்ளன.



1920 காலப் பகுதிகளிலிருந்து காந்தியினது இத்தகைய கொள்கைகள்
போராட்ட முறைகள், வாழ்க்கை முறை என்பன இந்திய மக்களை
மிகுதியாக ஆட்கொள்ளத் தொடங்கின. பத்திரிகைகள் காந்தியின்

கொள்கைகள், செயல்கள் முதலியவற்றை வெளியிடுவதில் முன்னின்று
உழைத்தன. மக்கள் மத்தியில் காந்தியின் பெயர் தாரகமந்திரமாயிற்று.
இவரின் கருத்துக்கள் அனைத்து இந்திய இலக்கிய கர்த்தாக்களையும்

பெருமளவில் கவரும் போது தமிழக இலக்கிய வாதிகளாலும்
இதிலிருந்து விலகிக் கொள்ள முடியவில்லை.

கண்மூடித்தனமாக எதனையும் ஏற்றுக் கொள்ளவோ, பின்பற்றவோ
இன்றைய உலகம் தயாராக இல்லை. காந்தி உயிருடன் வாழ்ந்த
காலத்தில்அவர் மீது உயர்வாகப் போற்றப்பட்டார். தெய்வமாக

மதிக்கப்பட்டார். அவரின் கொள்கைகள் காந்தியம் என மதிக்கப்பட்டது.



காந்தியத்தினை ஆதரிப்போரும் எதிர்ப்போரும்.



மகாத்மா காந்தி உயிரோடு வாழ்ந்த காலத்தில் அவருக்கு எதிரான
சக்திகள் மேலோங்கியதே இல்லை. ஆயினும் சுதந்திர இந்தியாவின்
நிலை வெகு வேகமாக மாறலாயிற்று. காந்தியின் பெயரால் அரசியல்
தில்லுமுல்லுக்கள்  மற்றும்  சூழ்ச்சிகள் அதிகம் இடம்பெற்றன. சுதந்திர
இந்தியாவின் பொருளாதார ஏற்றத்தாழ்வுகள் சமுதாய முரண்பாடுகள்,

வர்க்க முரண்பாடுகள், கூர்மையடையலாயின பொதுவுடமைக்
கருத்துக்களும் முற்போக்குச் சிந்தனைகளும் அதிகம் தோன்றலாயின.
இத்தகைய தன்மை தமிழ் இலக்கியங்களான புனைகதைகள், நாடகங்கள்

முதலியவற்றிலும் 

பிரதிபலிப்பதனை அவதானிக்கலாம். இதில் தமிழ்க் கவிதை
உலகமும் தன்னை இணைத்துக் கொண்டது.



இந்நிலையில் ஒருசாரரால் காந்தியின் கருத்துக்களும்,

கொள்கைகளும், தீவிரப் பிரசாரத்திற்கும், கண்டனங்களுக்கும்
உள்ளடக்கப்பட்டன. காந்தியம் மிகவும் பிற்போக்குத் தனமானது
எனும் கருத்தும் தோன்றியது. இந்நிலையில் காந்தியின் எதிர்ப்பு
இயக்கங்கள் கணிசமான அளவு படிப்படியாக வளரலாயின.
காந்தியின் சிலைகளுக்குப் பூமாலைகளுக்குப் பதில் செருப்பு
மாலைகள் அணியும் நிலையும் தோன்றியது. காந்தியின்
சிலைகளையும் அடித்து நொருக்கினர். காந்தியம் நவபாரத
நிர்மாணத்திற்கு ஏற்றதல்ல எனும் கருத்தும் பரவியது.



எனினும் நவீன தமிழ்க் கவிதையின் தந்தை எனப் போற்றப்படும்
பாரதியார் 1921ல் இவ் உலகை விட்டு நீங்கி இருந்தாலும் கூட தனது
மூத்த மதியினாலும், தீர்க்க தரிசனத்தாலும் காந்தியிடமிருந்து

ஒப்பற்ற ஆளுமையினையும், நிகரற்ற ஆளுமையினையும் உள்ளபடி
உணர்ந்து மனமார, நாவாரப் புகழ்ந்து கவிதைகளையும்,

கட்டுரைகளையும் எழுதினர். குறிப்பாக



“இந்த வையத்து நாட்டில் எல்லாம்
தாழ்புற்று வறுமை நீங்கி விடுதலை
தவறிபாழ் பட்டு நின்றதாங்கோர்

பாரத தேசம் தன்னை
வாழ்விக்க வந்த மகாத்மா – நீ

வாழ்க வாழ்க!”
எனப் போற்றினர்.   

காந்தியின் கருத்துக்களை கவிதை வடிவில் காட்டியவர்களுள்
தமிழ்க் கவிதை பாரதி முன்னோடியாவார். பாரதியினது

“மகாத்மாகாந்தி வஞ்சம்” எனும் பாடல் தொகுதியானது ஆங்கிலக்
கவிதைகளுக்கு அடியெடுத்து கொடுத்தது போலாயிற்று.

பாரதிக்குப் பின் பல கவிஞர்கள் காந்தியை அவதாரப் புரஷர்
ஆகவும், தெய்வமாகவும் கருதி பாடியுள்ளமை கவனிக்கத்தக்கது.



காந்தியத்தை முக்கியமாகக் கொண்டு கவிதைகள் இயற்றினோர்

என்ற வகையில் நாமக்கல் இராமலிங்கம்பிள்ளை, காலி
சொற்கலிங்கம்பிள்ளை, பாரதிதாசன் சந்தானந்த பாரதி, திரு

விகதசுத ரோகிதர், தி.க.செல்லப்பா, மு.மேத்தா, அஸலாம்பிள்ளை
அம்மை, கலைவாணன், மதுரகவி பாஸ்கரதாஸ், பட்டுக்கோட்டை
கல்யாய சுந்தரம், சுரவி, கொத்தமங்கலம், சுப்பு, எ.தூரஸ், தேசிக

விநாயகம்பிள்ளை, த.பிச்சைமூர்த்தி முதலியோர்
குறிப்பிடத்தக்கவர்கள்.



நாமக்கல் இராமலிங்கம் பிள்ளை



பாடடுக்கொரு புலவன் பாரதிக்குப் பின்னர் கவிதை உலகில்
நாட்டு மக்களின் வாட்டத்தைப் போக்க நான் என்று முன்னின்று

வந்தார். பாரதியைப் போலவே இந்திய விடுதலைப்
போராட்டத்தில் தீவிர பங்கு கொண்டு செயற்பட்டவர். காந்தி மீது
தீவிர பற்றும், காந்தியின் மீது மிகுந்த நம்பிக்கையும் கொண்டவர்.

அவர்களின் பாடல்களில் பெரும் பாலானவை காந்தியைப்
பிரச்சாரம் செய்வதாகவே காணப்பட்டன. இதன்போது அவர்

1920களில் கல்கத்தா காங்கிரசிற்குப் போய் வந்ததன் பின்னர்
தன்னை “காந்தி பக்தன்” காந்திப் பித்தன் எனவும்

கூவிக்கொண்டார். கவிஞர் அவர்கள் பாடிய பாடல்களை
முப்பதிற்கும மேற்பட்ட பாடல் தொகுதிகளாகக்

காணப்படுகின்றன.

இவற்றில் பெரும்பாலானவை காந்தியின் பெருமை கூறுவனவாகவே
காணப்படுகின்றன. காந்தியத்தைக் காப்பதும் அதனை உலகெங்கும்

பரப்புவதும் இந்தியர் அனைவரதும் கடமை என்பதை



“காந்தியம் நம் கடமை
அதனைக் காப்பது நம் உடமை”



என ஒன்றரை அடிகளில் அதனை வெளிப்படத்துகின்றார்.

மேலும் காந்தியின் அகிம்சை வழிப்போராட்டத்தை புகழ்ந்து கவிஞர்
அவர்கள்



“கத்தியின்றி ரத்தமின்றி யுத்தமொன்று வருகுகு”
சத்தியத்தின் நித்தியத்தை நம்பும் யாரும் சேருவீர்!



எனது பாடலை அனைவரும் ஒன்றாகச் சேர்ந்து இசைத்துச் சென்றனர்.
இவரின் காந்தியின் அகிம்சை வழியினை “காந்தி வழி எனும் பாடல்
தொகுதியிலும், காந்தி குண்டுண்டு இறந்ததனைக் கேள்விப்பட்டதும்

“காந்தி அஞ்சல்”; எனும் பாடல் தொகுதியில், சத்தியாக்கிரக
போராட்டத்தை புகழ்ந்து அது உண்மைப்போர் எனவும் மேலும் காந்தியன்

நிர்மாண திட்டமான கதர் கை ராட்டையின் பெருமைகளையும்,
தீண்டாமை, மதுவிலக்கு, சத்தியம், பெண்ணுரிமை முதலியன
தொடர்பாகவும் காந்தியின் கருத்துக்களை கவிதை வழியில்

வெளிப்படுத்துகின்றார்.  



கவிமணி தேசிக விநாயகப் பிள்ளை அவர்கள் காந்தியின்
பெருமைகளை தன் படைப்புக்களில் வலியுறுத்தும் வகையில் இவற்றை
ஆணிதரமாக வெளிப்படுத்தியுள்ளார். குறிப்பாக பெண் அடிமைத்தனம்,
சாதிக்கொடுமை, வறுமைத்துயர், தொழில்கள் இன்மை, மதுவிலக்கு,
முதலியவற்றைக் கண்டித்தும், இந்திய தேசம், இந்திய நாட்டுப் பற்று

எனவும் பாடியுள்ளார்.

மேலும் காந்திபுராணச் சிறப்பு எனும் தொகுதியில் காந்தியின்
நற்பண்புகளைத் துல்லியமாக வெளிப்படுத்துகின்றார். காந்தி

குண்டடிபட்டு இறந்த போது கஸ்தூரிபாய் இரங்கற் தொகுதி எனும்
பாடற் பகுதிகளை சோகச் சுவை ததும்பப் பாடியுள்ளார்.

கல்வி அறிவும்,
சுயமரியாதை எண்ணமும்,
பகுத்தறிவுத் தன்மையுமே

தாழ்ந்து கிடக்கும் மக்களை உயர்த்தும்

பொருப்பிலே பிறந்து தென்னன் 
   புகழிலே கிடந்து சங்கத்து 
இருப்பிலே இருந்து வைகை

   ஏட்டிலே தவழ்ந்த பேதை
நெருப்பிலே நின்று கற்றோர்
   நினைவிலே நடந்து  ஓரேன
மருப்பிலே பயின்ற பாவை

   மருங்கிலே வளரு கின்றாள்
 இத்தனை பெருமைகளையும் தன்னகத்தே சுமந்துக் கொண்டு
வலம் வருகிறாள் எம் தமிழ்த்தாய். தமிழ்த்தாயை இந்தத்
தரணியிலே தலைநிமிரச் செய்த கோபுரக் கலசங்களே

இலக்கியங்கள். 



இலக்கியங்களை காலத்தின் கண்ணாடி என்பவர் காலத்திற்கு
காலம் தோன்றிய இலக்கியங்களும் அவை கூறுகின்ற அறக்
கருத்துக்களுமே புவியின் சீரான இயக்கத்திற்கு அடித்தளமாய்
விளங்குகின்றன. சங்ககாலம் தொடக்கம்  முதல்  இன்று வரை
தமிழில் தோன்றிய இலக்கியங்களே ஏராளம். ஆத்திச்சூடி,

கொன்றைவேந்தன், மூதுரை, நல்வழி, திருக்குறள், நாலடியார்,
நான்மணிக்கடிகை, இன்னாநாற்பது, இனியவை நாற்பது,
திரிகடுகம், சிறபஞ்ச மூலம், கார்நாற்பது என எத்தனையோ

இலக்கியங்கள் மனிதன் வையத்துள் வாழ்வாங்கு வாழ்வதற்கு
வழிகாட்டுகின்றது. வேறு எந்த மொழிகளிலும் இல்லாத அளவிற்கு

சொற்சுவையும் பொருட்சுவையும் கொண்டவை தமிழ்
இலக்கியங்கள். பரந்துவிரிந்த சமுத்திரத்திலே மூழ்கி

முத்தெடுப்பதைப் போல இலக்கியங்கள் காட்டும் அறவழிகளை
சற்றே நோக்குவோம்.

 முதலில் தமிழ்க் கிழவியான ஔவைப் பிராட்டியால் எழுதப்பட்ட
 ஆத்திச்சூடி, கொன்றைவேந்தன், மூதுரை, நல்வழி, என்பன

சின்னஞ்சிறு வயதில் தாய்ப்பாலோடு ஊட்டற்கு அரியன “ஐந்தில்
வளையாதது ஐம்பதில் வளையுமா?” என்பார்கள். ஆகவேதான்
அன்னை மடியில் துயிலுரங்கும் பாலகர்களிற்காக ஔவையார்
ஆத்திச்சூடியை எழுதினார். அகரவரிசையில் ஆத்திச்சூடி

கூறுகின்ற அறக்கருத்துக்கள் “அறம் செய்யவிரும்பு, ஆறுவது
சினம், இயல்வதுகரவேல், ஈவது விலக்கேல்” என்று விரிகின்றது.
ஆத்திச்சூடி அடுத்து கொன்றைவேந்தன், கொன்றைவேந்தனில்

ஔவையார் கூறுகின்ற அறக்கருத்துக்கள் சின்னஞ்
சிறுபிள்ளைகள் மனதில் பசுமரத்தாணி போல ஆழப்பதிந்து

விடுகின்றன. “அன்னையும் பிதாவும் முன்னறிதெய்வம், ஆலயம்
தொழுவது சாலவும் நன்று, இல்லறம் அல்லது நல்லறம் அன்று” என

கருத்துக்களை ஔவையார் எம்மோடு பகிர்ந்தார்.



இந்த உலகினில் இன்று அனைவராலும் கற்கப்பட வேண்டிய ஓர்
இலக்கியம் வள்ளுவம், தமிழ் அன்னை பெற்றெடுத்த தவப்

புதல்வனாம் வள்ளுவரால் எழுதப்பட்ட தன்னிகரில்லா இலக்கியம்
திருக்குறள், உலகிலுள்ள பொருள் அனைத்தையும் மூன்றாகப்

பகுத்து பரம் பொருளாகிய பெரும் பொருளாயினும் பயன் குறைந்த
சிறு பொருளாயினும் பத்தேகுறளில் விளக்கிவிடுகிறார்.

பொய்யாமொழிப் புலவர் “வள்ளுவன் தந்த திருமறை தமிழ் மாதின்
இனிய உயிர் நிலை” என்றார் கவிமணி தேசிகவிநாயகம் பிள்ளை.

வள்ளுவத்தில் இல்லாத பொருளே இல்லை எனலாம்.
ஒழுக்கத்தினைப் பற்றி வள்ளுவர் கூறும் கருத்துக்கள் சொல்லும்

தரமன்று.

“ஒழுக்கம் விழுப்பம் தரலான் ஒழுக்கம் 
உயிரினும் ஓம்பப் படும்"

ஒழுக்கத்தினை எம் உயிராகக் கருதினால் இவ் உலகம் குற்றமற்ற
புனித பூமியாக மாறிவிடும். அடுத்து அன்பு, இவ் உலகினில்
எல்லையற்ற பொருள் அன்பு ஒவ்வொரு மனிதனும் அன்பு

நெறிவாழும் போது ஒளிமயமான எதிர்காலம் தோன்றும் என்பதில்
எள்ளளவும் ஐயமில்லை.



"அன்பிலார் எல்லாம் தமக்குரியர் அன்புடையார்

என்பும் உரியர் பிறர்க்கு"
“அன்பிற்கு மண்டோ அடைக்குந்தாழ் ஆர்வலர்

 புன்கண்ணீர் பூசல் தரும்”



என்று அன்பினை பற்றி அழகாக எடுத்துரைக்கிறார் வள்ளுவர்.
அடுத்து நாலடியார், வள்ளுவத்தை ஒத்த விரித்துரைத்த நூலே

நாலடியார். நானிலத்தார் நல்வாழ்விற்காக பல நற் கருத்துக்களை
நாலடியார் காட்டுகின்றது. "ஆலும் வேலும் பல்லுக்குருதி நாலும்
இரண்டும் சொல்லிற்கு உறுதி” என்பர். இதில் இரண்டு என்பது
திருக்குறளையும் நான்கு என்பது நாலடியாரையும் குறிக்கிறது.

நாலடியாரின் நற் கருத்துக்கள் யாவரிற்கும் ஏற்றவை. பெண்களை
அடிமைப்படுத்தி கல்வி கற்கவிடாமல் வைத்திருக்கும் போது

பெண்களிற்கு கல்வியின் முக்கியத்துவம் பற்றி வழிகாட்டுகிறது
நாலடியார்.



“குஞ்சியழகும் கொடுந்தானைக் கோட்டழகும்

                           மஞ்சள் அழகும் அழகல்ல -நெஞ்சத்து                                             
நல்லம்யாம் என்னும் நடுவு நிலைமையால் 

கல்வி அழகே அழகு”
என்கிறது.

தொடர்ந்து இளைஞர்களுக்கு வழிகாட்டும் முககை
சிறியதொழிலையும் முயற்சியின் பயனால் பெரியதொழில் ஆக்கலாம்

என்கிறது நாலடியார். இதனை



“உறுபுலி ஊனின்றி ஒருநாள் சிறு
தேரையும் பற்றித்தின்னும ஆங்கே

காற்றொலில் என்று கருதற்கையினால்
மேற்றொழிலும் ஆங்கேமிகும்”

என்பதனூடாக அறியலாம்.



அடுத்து திரிகடுகம், திரிகடுகங்களாகிய சுக்கு, மிளகு, திப்பிலி என்னும்
மூலிகைகள் உடலுக்கு நன்மை செய்வது போல் இதிலுள்ள பாடல்கள்

ஒவ்வொன்றிலும் கூறப்பட்டுள்ள மூன்று நீதிகள் மனிதனின்
அறியாமையாகிய நோயைப் போக்கி, வாழ்க்கை செம்மை பெற

உதவுகிறது.
“உப்பில்லாக் கஞ்சியை உண்ணும் அறுசுவை

போல தப்பிய கந்தை பீதாம்பீரம் போல
ஒப்பும் பனையோலைப் பாயில் படுத்துரங்குவாரே

வாழ்வார் மனம் கொண்டது மாளிகை”



என்று முதுமொழி வெண்பா வாழ்வில் செய்ய வேண்டியவற்றையும்
செய்யக்கூடாதவற்றையும் திரிகடுகம் கூறுகின்றது.

“கணக்காயரில்லாத ஊரும் பிணக்கருக்கும் மூத்தோரில்லா

அவைக்களனும் பார்த்துண்ணும்
துன்மையில்லா அயலிருப்பும் இம் மூன்றும் நன்மை பயத்தலில்”



என்று விளக்குகிறது, தொடர்ந்து ஒழுக்கம் பற்றி திரிகடுகம் கூறுவதை

நோக்கினால்



“நிறையொழுக்கம் தோன்றாதான் பெற்ற
வனப்புதூற்றின் கண் தூவியவித்து”



என்று கூறுகிறது.

தொடர்பாடல் வளர்ந்த இவ் உலகமக்களின் வாழ்வில் கலங்கரை
விளக்கமாக இருக்கிறது திரிகடுகம்.



நம்மிடம் இருந்த பதவி, செல்வம் போன்ற எதனை இழந்தாலும்
நம்மிடமிருக்கும் வாய்மையை இழக்கக்கூடாது என்ற கருத்தை

அரிச்சந்திரன் எனும் இலட்சிய கதாப்பாத்திரம் மூலம் விளக்குகிறது
அரிச்சந்திரபுராணம் இதனை



“பதியிழந்தனம் பாலனை இழந்தனம் படைத்த

நிதியிழந்தனம் இனிநமக்கு உளதெனநினைக்கும்
கதியிழக்கினும் கட்டுறை இழக்கிலோம்”



என்று அரிச்சந்திரன் பாடும் பாடலிலிருந்து புரிந்துகொள்ளலாம்.

தமிழ் அணங்கை அணிசெய்யும் தலையாய காப்பியமாம்
சிலப்பதிகாரத்திலே இளங்கோவடிகள் பல நற் கருத்துக்களை எம்மோடு

பகிர்ந்தார்.
அரசியல் பிழைத்தவருக்கு அறமே இயமனாக மாறும் என்றும், நாம்

இப்பிறவியில் செய்த பாவங்கள் எம்மை அடுத்த பிறப்பில் தாக்கும் என்றும்
சொல்கிறார். இன்றைய சமூகத்தில் மிகைப்பட்ட போன்போதையால்

அழிந்துவரும் சமூகத்திற்கு மறுமலர்ச்சி காட்டுகின்றார். 

இளங்கோவடிகள் இதனை

“அரசியல் பிழைத்தோர்க்கு அறங்கூற்றாரம் என்பதும்
உரைசொல் பத்தினிக்கு உயர்ந்தோர் ஊட்டும் என்பதும்
சூழ்வினைச் சிலம்பால் சிலப்பதிகாரம் என்னும் பெயரால்

நாட்டுதும் யாமேன்”



என்றார்.



அடுத்து இச்சமூகத்தில் ஒதுக்கப்படும் சிறுபாண்மையினர் பற்றி
அதிவீரராமபாண்டியர் அழகாக எடுத்துரைக்கிறார்.



“தேம்படுபனையின் திரள்யழைத்து ஒருவிதை வானுற

ஒங்கிவளம் பெறவளரினும் ஒருவர்க்கு இருக்கநிழலாகாதே
தௌ;ளிய ஆலின் சிறுபழத் தொருவிதை தெண்ணீர் கயத்துட்
சிறுமீன் சினையிலும் நுண்ணியதே ஆயினும் அண்ணல்
யானை அணிசேர் புரவிஆட்பெரும் படையொடு மன்னனும்

இருக்க நிழலாதமே!”



என்றார். இவ்வாறாக இம்மென்னும் முன்னே எண்ணூறும் எழுநூறும்
அம்மென்றால் ஆயிரமுமாக அறக் கருத்துக்களை இலக்கியங்கள்
எமக்கு அள்ளி வழங்குகின்றன. இதனால் தான் பாரதிதாசன்
“கனியிடை ஏறிய சுவையும் முற்றல் களையிடை ஏறியசாறும்
பனிமலர் ஏறியதேனும் காய்த்துப் பாகிடை ஏறிய சுவையும்
நனிபசுபொழியும் பாலும் தென்னை நல்கிடும் குளிரிளநீரும்
இனியன என்பேன் தமிழை என் உயிரென்பேன் கண்டீர்” எனப்

பாடினார். பாரதிதாசனிற்கு உயிராக மட்டும் இருந்த தமிழ்மொழி எம்
உயிர் மூச்சாகமாறினால் இவ் உலகம் மாசற்ற கங்கைபோல்

புனிதமடையும்.

 ஆகவே இலக்கியங்கள் காட்டுகின்ற அறவழியில் நடந்து வாழ்வில்

வளம்பெறுவோம்.
“சாகையிலும் தமிழ் படித்து சாகவேண்டும் என் சாம்பலிலும் தமிழ்

மணந்து வேகவேண்டும்.”



உங்கள்
பாதையை

நீங்களே தேர்ந்தெடுங்கள்.
ஏனெனில்

வேறு எவராலும்
உங்கள்

கால்களைக் கொண்டு
நடக்க முடியாது.

ஆலும் வேலும் பல்லுக்குறுதி; நாலும் இரண்டும் சொல்லுக்குறுதி
என்பது பெரியோர்களின் கூட்டாகும். ஆலமர குச்சியும் வேலமர
குச்சியும் எப்படி பல்லுக்கு உறுதி அளிக்கிறதோ; அதை போலவே
நாலு அடிகளில் சொல்லப்பட்டிருக்கும் நாலடியாரும் இரண்டு
அடிகளில் எழுத பட்டிருக்கும் திருக்குறளும் சொல்லுக்கு உறுதி
அளிக்கின்றது என்பதே பொருளாகும். உலகமே போற்றும்
பொதுமறையாம் திருக்குறளை பற்றி நாம்  நன்கு அறிந்து
இருப்போம். ஆனால், நான்கே வரிகளில் உலக நியதியை
பறைச்சாற்றும் நாலடியாரை பற்றி பேசுபவர்கள் சிலர் என்று

சொன்னால் அது மிகை ஆகாது. நாலடியாரை இயற்றிவர்கள் சமண
முனிவர்கள். 'சொல்லாய்ந்த நாலடி நானூறும் நன்கு இனிது' என்ற
வாகுக்கு பெருமை சேர்க்கும் வண்ணம் நான்கே வெண்பாக்களில்,

நானூறே பாடல்களில் இனிதான கருத்துக்களை இயற்றி
உள்ளார்கள் சமண முனிவர்கள். நாற்பது அதிகாரங்கள் கொண்ட
இந்த தமிழ் நீதி நூலின் இருபதாம் அதிரகாரம் தாளாண்மை. அடி
மேல அடி அடிச்சா அம்மியும் நகரும்; தளராத முயற்சியுடன் எந்த
செயலில் ஈடுபட்டாலும் வெற்றி கிட்டும். இந்த கருத்தை தான்

தாளாண்மை என்னும் அதிகாரத்தில் சமண முனிவர்கள் உலகிற்கு
வெளிச்சம் போட்டு காட்டுகிறார்கள்.

 
நாணயத்திற்கு இரு பக்கங்கள் இருப்பது போல், வாழ்க்கையிலும்
இன்பம் துன்பம் என்று இரு பக்கங்கள் இருக்கின்றன. 'துன்பம் வரும்
வேளையில் சிரிங்க’ என்று முன்னோர்கள் எளிதாக சொல்லிவிட்டு

போயிட்டார்கள். ஆனால் இன்னல்கள் பிறக்கும் சமயத்தில்,
துன்பத்தையும் இன்பமாக்கும் மனப்பான்மை சுலபமான ஒன்றா
என்ன? நிச்சயமாக இல்லை. சமயத்தில் 'என்ன டா வாழ்க்கை இது?'
என்று சலிப்பு தட்டி விட கூட நேர்ந்திடும். அப்படியேற்பட்ட ஒரு

சூழ்நிலையை எடுத்து உரைக்கும் வண்ணம் நாலடியாரில் அன்றே
சமண முனிவர்கள் கூறி விட்டார்கள்.

உறுபுலி ஊனிரை யின்றி ஒருநாள்
சிறுதேரை பற்றியும் தின்னும்; அறிவினால்
கால்தொழில் என்று கருதற்க கையினால்

மேல் தொழிலும் ஆங்கே மிகும்.



சீறி பாயும் புலியின் வலிமையை நாம் நன்கு அறிவோம். காட்டிலுள்ள
பெரிய விலங்குகளை வேட்டையாடுவது தான் புலியின் குணம்.
ஆனால் அதற்கு ஏற்ற இறைச்சி உணவு இல்லையெனில், புலி
பசியில் பட்டினியாக இருப்பதில்லை. தேளை போன்ற சிறு

உயிரினங்களை உண்டு பசி தீர்த்து கொள்ளும். அது போலவே
நாமும்,நாம் ஆசைப்படும் வாழ்க்கை தரம் நமக்குக் கிட்டவில்லை
என்று நம் நிலைமையை இழிவாக நினைத்து விட கூடாது. நாம்

இருக்கும் நிலையில் செய்யும் எந்த ஒரு செயலும் அர்ப்பமான செயல்
இல்லை. சிறுத் துரும்பும் பல் குத்த உதவும். அது போல, நம் வாழ்வில்
எதிர்கொள்ளும் எந்த ஒரு துன்பமும் ஒரு பாடத்தை நமக்கு கற்று
கொடுக்கவே அமைந்திருக்கிறது என்பதை புரிந்து கொள்ள

வேண்டும்.
சோதனைகளை சாதனைகளாக மாற்ற வேண்டும் என்ற வெறி

பலருக்கும் இருப்பது இயல்பு தான். ஆனால் அந்த
இலட்சியங்களுக்கு இட்டு செல்லும் பாதை நேர் வழியாக மட்டும்
தான் இருக்க வேண்டும் என்று நினைப்பவர்கள் எத்தனை பேர்? நம்

குறிக்கோள்களை அடைய சுலபமான பல குறுக்கு வழிகள்
இருந்தாலும் அதன் வழி செல்வது அறத்திற்கு புறம்பானது. பெரிய
மானக்கேடும் கூட. இதைத்தான் சமண முனிவர்கள் சுருக்கமாக

ஒப்பித்து இருக்கிறார்கள்.



ஈனமாய் இல்லிருந் தின்று விளியினும்
மானம் தலைவருவ செய்யவோ? - யானை

வரிமுகம் புண்படுக்கும் வள்ளுகிர் நோன்றாள்
அரிமா மதுகை அவர்.

மனதால் வலிமை பெற்ற மனிதர்கள், வறுமையுற்று அவதிப்பட்டு
தாழ்ந்த நிலைக்கு தள்ளப் பட்ட போதிலும் மானங்கெட்ட 

 செயல்களில் ஈடுபட மாட்டார்கள். அது போலவே நாமும் வாழ
வேண்டும். எப்பாற்பட்ட நெருக்கடியிலும் கூட நியாயமான சரியான
பாதையை மட்டுமே தேர்ந்தெடுக்க வேண்டும். அதுவே உண்மையான

விட முயற்சியாகும். நேர்வழியில் கிடைக்கும் வெற்றியே
உண்மையான வெற்றியாகும்.



பெருமுத் தரையர் பெரிதுவந் தீயும்

கருனைச்சோ றார்வர் கயவர்; - கருனையைப்
பேரும் அறியார் நனிவிரும்பு தாளாண்மை

நீரும் அமிழ்தாய் விடும்.
 

என்பது சமண முனிவர்களின் கூற்றாகும். மற்றவர்களின்
உழைப்பின் மூலம் கிடைக்கும் விருந்தை விட நம் சொந்த

முயற்சியில் கிடைக்கும் உணவு  அமிர்தத்திற்கு நிகரானது போன்ற
கருத்தை இந்த வெண்பா உணர்த்துகிறது. இதற்கேற்ப நம்

உழைப்பின் மூலம் கிடைப்பது குறைவான பொருளாக இருந்தாலும்
கூட அதுவே நமக்கு பெரிது என்பதை  நாம் புரிந்து கொள்ள

வேண்டும். விடா முயற்சி; தளராத முயற்சி போன்றவை பொருள்
ஈட்டுவதிலும், இலட்சியங்களை அடைவதில் மட்டும்

காட்டப்படுவதல்ல. நம் பெற்றோர்களை தள்ளாத வயதினிலே
தளராமல் பார்த்துக் கொள்வது ஒரு வகை விடா முயற்சி தான். நம்
பெற்றோர்கள் வயதாக ஆக, முதுமையால் மனதாலும் உடலாலும்
வலிமை இழந்து போகும் வாய்ப்பு நேரிடலாம். அப்போது அவர்களை

மறந்து விடாமல் பார்த்து கொள்வது அவசியமாகும்.

சிதலை தினப்பட்ட ஆலமரத்தை
மதலையாய் மற்றதன் வீழுன்றி யாங்குக்

குதலைமை தந்தைகண் தோன்றில்தான் பெற்ற
புதல்வன் மறைப்பக் கெடும்.



இதன் மூலம் நாம் அறிவது என்னவென்றால் கரையானால்

அரிக்கப்பட்டு விட்ட ஆலமரதின் வேர்கள் தூண்களைப் போல் தாங்கி
நிற்பது போல, முதுமையால் பாதிக்கப்பட்டுள்ள நம் தந்தையாரை

சுமந்து நின்றால், அந்த தளர்ச்சி நீங்கி விடும். தமிழ் நீதி நூலில் இடம்
பெற்று இருக்கும் இந்த வரிகளுக்கு ஏற்ப நம் தந்தையை மட்டுமல்ல,

தாயையும் முதுமை காலத்தில் கை கொடுத்து பேணுவது
அவசியமாகும்.



இனிமையாகவும் சுருக்கமாகவும் கருத்துக்களை வெளிப்படுத்தும்
நாலடியார் என்ற கடலில் முத்துக்கள் பல உண்டு. அதில் சிலவற்றை
மட்டுமே நாம் கண்டுள்ளோம். அதன் மூலம் தளராத முயற்சியின்
முக்கியத்துவத்தையும், எந்த சூழ்நிலையிலும் அதை கைவிடக்
கூடாது என்பதையும் நம்மால் அறிந்து கொள்ள முடிந்தது.  

சிந்துபாத்தின் தந்தை சொலமன் ஒரு பணக்கார வணிகர். சிந்துபாத்
ஒரு சிறு பையனாக இருந்தபோது சொலமன் இறந்துவிட்டார். எல்லா
செல்வங்களும் சிந்துபாத்க்கு சொந்தமானது. சிந்துபாத் முடிந்த

அளவிற்கு அனைத்தையும் அனுபவித்தார். ஆனால் இறுதியில் அவர்
அனைத்தையும் செலவழித்து ஏழையானார். அப்போது அவருக்கு

ஒரு கவிதை தோன்றியது:



உழைப்பின் மூலம்தான் புகழ் கிடைக்கும்
உயரத்தை நாடுபவர் தூக்கமின்றி இரவுகளை கடக்க

வேண்டும்.
முத்து பெற கடலின் ஆழத்தில் தைரியமாக நீந்த வேண்டும்
அவரே அதிகாரத்தையும் செல்வத்தையும் வெல்வார்.

யார் முயற்சி இல்லாமல் உயர வேண்டும் என்று நம்புகிறாரோ
அவரே சாத்தியமற்றதைத் தேடி அவரது வாழ்க்கையையே

வீணாக்குவார்.



தனது தந்தை விட்டுச் சென்ற செல்வத்தை இழந்த பிறகு, சிந்துபாத்
வறுமையிலிருந்து மீழ, வியாபாரம் செய்யக் கடலுக்குச் சென்றார்.
வியாபாரிகள் எல்லாரும் ஒரு தீவைக் கண்டு ஒய்வு எடுத்தார்கள்.
ஆனால் இந்த தீவு ஒரு பெரிய திமிங்கலம் என்பது பின்புதான்
தெரிய வந்தது. அனைவரும் தீ அடுப்புகளை எரியும்போது, ​​
திமிங்கலம் நகர ஆரம்பித்தது. கப்பல் தலைவர் உடனடியாக
அனைவரையும் கப்பலில் ஏறச் சொன்னார். ஆனால், சிந்துபாத்

மற்றும் சில வியாபாரிகள் கப்பலில் ஏறுவதற்க்குள், கப்பல் புறப்பட்டு
விட்டது. எல்லாரும் கடலில் தத்தளித்தார்கள். மரத்துண்டு ஒன்று
சிந்துபாத் கண்ணில் தென்பட்டது, அதை விடாமல் பிடித்துக்

கொண்டு அவர் தீவை வந்து அடைந்தார். விடாமுயற்சியுடன் ஒரு
நாள் முழுவதும் அயராமல் நீந்தி தன் உயிரைக் காப்பாற்றிக்

கொண்டார். 

அந்த தீவில் உள்ள உணவையும் நீரையும் பறுகி தன்னைக்
காப்பாற்றிக் கொண்டார். ஆல் நடமாட்டம் ஏதும் இல்லாத அந்த தீவை

சுற்றி பார்க்கையில், ​​அவர் ராஜாவின் சேவகன் ஒருவனை
காண்கிறார். சிந்துபாத் ராஜாவிடம் கொண்டு செல்லப்படுகிறார்,
ராஜா சிந்துபாத்துடன்நட்பு கொண்டார். சிந்துபாத் ராஜாவின்

ஆதரவில் நம்பகமான துறைமுக முகவராக நியமிக்கப்பட்டார் (Port
agent). சிந்துபாத் அதை தன் பாக்கியமாகக் கருதினார். இருப்பினும்,
அவர் தனது சொந்த நாடான பாக்தாத்திற்கு (Baghdad) திரும்பிச்

செல்ல ஏங்கினார். 



ஒரு நாள், அந்த தீவுக்கு ஒரு கப்பல் வருகிறது. வணிகர்களில் ஒருவர்
கூறினார்  “ஒரு பயணத்தில் மூழ்கிய நபர்களின் குடும்பங்களுக்குச்
செல்ல வேண்டிய சில இழந்த பொருட்கள் எங்களிடம் உள்ளன. அது
சிந்துபாத் என்பவருக்கு சொந்தமானது. ஆனால் அவர் கடலில்

தொலைந்து விட்டார்.” சிந்துபாத் அதிர்ச்சியானார். “நான்தான் அந்த
சிந்துபாத், “என்று கதறினார். ஆனால், அந்த வணிகர் அவரை
நம்பவில்லை. சிந்துபாத் தன் முழு கதையைக் கூறி, தன்னை
நிரூபித்தார். அவரால் ஒரு வழியாக தனது பொருட்களை மீட்க

முடிந்தது, சிந்துபாத் ராஜாவுக்கு அந்தப் பொருட்களை அன்பளிப்பாக
கொடுத்தார். அதற்கு பதிலாக ராஜா அவருக்கு விலை உயர்ந்த

பரிசுகளை வழங்கினார். 



சிந்துபாத் பரிசுகளை பெரும் லாபத்திற்கு விற்றார். ஒரு வழியாக
சிந்துபாத் தன் நாடான, பாக்தாத்திற்குத் திரும்பினார். அங்கு அவர்
மகிழ்ச்சியாக தன் வாழ்க்கையைத் தொடர்ந்தார்; ஏனெனில்,
விடாமுயற்சியும் நேர்மையும் என்றும் ஒருவரை கைவிடாது. 

By: நூருல் சஃபியா
Ref: Irwin, Robert, Lyons, Malcolm C., Ursula, (2019)The Arabian Nights: Tales of

1,001 Nights: Volume 1 (Penguin Classics) 

அந்த தீவில் உள்ள உணவையும் நீரையும் பறுகி தன்னைக்
காப்பாற்றிக் கொண்டார். ஆல் நடமாட்டம் ஏதும் இல்லாத அந்த தீவை

சுற்றி பார்க்கையில், ​​அவர் ராஜாவின் சேவகன் ஒருவனை
காண்கிறார். சிந்துபாத் ராஜாவிடம் கொண்டு செல்லப்படுகிறார்.
ராஜா சின்பாத்துடன் நட்பு கொள்வார். சிந்துபாத் ராஜாவின்

ஆதரவில் நம்பகமான துறைமுக முகவராக நியமிக்கப்பட்டார் (Port
agent). சிந்துபாத் அதை தன் பாக்கியமாகக் கருதினார். இருப்பினும்,
அவர் தனது சொந்த நாடான பாக்தாத்திற்கு (Baghdad) திரும்பிச்

செல்ல ஏங்கினார். 



ஒரு நாள், அந்த தீவுக்கு ஒரு கப்பல் வருகிறது. வணிகர்களில் ஒருவர்
கூறினார்: “ஒரு பயணத்தில் மூழ்கிய நபர்களின் குடும்பங்களுக்குச்
செல்ல வேண்டிய சில இழந்த பொருட்கள் எங்களிடம் உள்ளன. அது
சிந்துபாத் என்பவருக்கு சொந்தமானது. ஆனால் அவர் கடலில்

தொலைந்து விட்டார்.” சிந்துபாத் அதிர்ச்சியானார். “நான்தான் அந்த
சிந்துபாத், “என்று கதறினார். ஆனால், அந்த வணிகர் அவரை
நம்பவில்லை. சிந்துபாத் தன் முழு கதையைக் கூறி, தன்னை
நிரூபித்தார். அவரால் ஒரு வழியாக தனது பொருட்களை மீட்க

முடிந்தது. சிந்துபாத் ராஜாவுக்கு அந்தப் பொருட்களை அன்பளிப்பாக
கொடுக்கிதார். அதற்கு பதிலாக ராஜா அவருக்கு விலை உயர்ந்த

பரிசுகளை வழங்கினார். 



சிந்துபாத் பரிசுகளை பெரும் லாபத்திற்கு விற்றார். ஒரு வழியாக
சிந்துபாத் தன் நாடான, பாக்தாத்திற்குத் திரும்பினார். அங்கு அவர்
மகிழ்ச்சியாக தன் வாழ்க்கையைத் தொடர்ந்தார். ஏனெனில்,
விடாமுயற்சியும் நேர்மையும் என்றும் ஒருவரை கைவிடாது. 

By: நூருல் சஃபியா
Ref: Irwin, Robert, Lyons, Malcolm C., Ursula, (2019)The Arabian Nights: Tales of

1,001 Nights: Volume 1 (Penguin Classics) 

E G OE G OE G O B Y  P R I Y A N K A  D / OB Y  P R I Y A N K A  D / OB Y  P R I Y A N K A  D / O
T A M I L A R A S A NT A M I L A R A S A NT A M I L A R A S A N

T H E V A NT H E V A NT H E V A N
யுத்தம் என்று நினைத்து
உருகியதே எந்தன் தீபம்



அவளின் பாதம் ஒளி எழுப்ப

என் நெஞ்சம் வீழ்ச்சியின் சுயரூபத்தை கண்டு
சிறையில் அகப்பட, 



இதுவே என் போராட்டத்தின் ஆரம்பம்.




O L IO L IO L I
வெளிச்சத்தின் மாபெரும் ஒலி நீ

கண் சிமிட்டினாலும் உன்னை காணாத ஆள் அல்ல 
சில தருணங்களில்,

உன்னை கண்டுபிடிக்க நான் வெகு தூரம்
செல்வதுண்டு 

நாட்கள் வருடங்களாக மாறின,
ஒலியின் முகம் மறைந்து போனாலும்

அந்த கருப்பு வானத்தில் சாயம் புசியவாரு 
உன் ஒலி, ஒளிந்தவாறு என் மனதில் ஊஞ்சலாடியது.

B Y  P R I Y A N K A  D / OB Y  P R I Y A N K A  D / OB Y  P R I Y A N K A  D / O
T A M I L A R A S A NT A M I L A R A S A NT A M I L A R A S A N

T H E V A NT H E V A NT H E V A N



A L A I G A LA L A I G A LA L A I G A L BY KIRTHIKABY KIRTHIKABY KIRTHIKA
கடல் எனும் வாழ்வினிலே
தூண்டில் எனும் இன்னல்களுக்கு நடுவினிலே
அலைகள் எனும் உணர்ச்சிக்கு மத்தியிலே
உயிருக்கு போராடும் சிறு மீனாடா
கடல் அலைகள் என் மீது மோத
கரையை எட்டி பார்த்த சில நாள்
மீண்டும் என் இல்லத்திற்கு செல்ல துடித்தேன்
ஆக்ரோஷமான அலைகள் வரும் போது
உயிர் வாழ அஞ்சினேன்
என் அச்சத்தை உணர்ந்த அலைகள்
இதமான அலைகளாக மாறி ஆறுதல் கூறின
மீண்டும் எதிர்நீச்சல் அடிக்க தூண்டின
பயந்து முடங்கி போன நான்
துணிவோடு எழுந்தேன் போராடினேன்
வாழ்க்கை என்னும் போராட்டத்தில்
வீழ்ந்தாலும் துணிவு குறையாமல் போராடி கொண்டே
இருப்பேன்
வெற்றியும் நிச்சயம் அடைவேன்
இது அந்த சிறு மீன் சொல்லும் ஒரு சிறு கதையடா

RELATABLE MEMESRELATABLE MEMESRELATABLE MEMES
BY YUVA AND BALAJIBY YUVA AND BALAJIBY YUVA AND BALAJI

RELATABLE MEMESRELATABLE MEMESRELATABLE MEMES
BY YUVA AND BALAJIBY YUVA AND BALAJIBY YUVA AND BALAJI

VELAI SOTHANAIGALVELAI SOTHANAIGALVELAI SOTHANAIGAL
BY SANJANA, SHARMILA, KIRTHIKABY SANJANA, SHARMILA, KIRTHIKABY SANJANA, SHARMILA, KIRTHIKA

ஏற்கனவே தலைக்கு மிஞ்சி வேலை இருக்குற நேரத்துல புதுசா
கொரோனா எனும் தொற்று நோய் எல்லாருடைய மன அழுத்தத்தையும்
அதிகரிக்க வச்சுருச்சு சொன்னா மிகையாகாது. நம் சமுதாயத்தில் பலர்
வேலைக்கு செல்பவர்கள்தான் .எப்பொழுது இந்த கொரோனா வந்துச்சோ

அப்போ இருந்தே இவகர்ளுக்கு முதலாளிகளிடம் இருந்து பல 
 பிரச்சனைகளை சந்தித்தார்கள்.பல சமயம் நீயும் வேணாம் உன்
வேலையும் வேணாம்னு சொல்லிட்டு போலாம்னு தோணும் ஆனா

குடும்பத்தின் முகம் கண் முன்னாடி வந்து போகும்.இப்படி மனம் உலர்ந்து
போனவர்களுக்கு கொஞ்சம் சிரிப்பு மூட்ட பல நகைச்சுவை உணர்வு

கொண்ட நண்பர்கள்
 வேலை இடத்தில் இருப்பார்கள். அவர்களைப் பற்றிய சிறு தொகுப்பு தான்

இது.

இவங்க ஒரு வினோதமான ஜீவன்கள்.எப்போ அலுவலகத்துல இருப்பாங்க
எப்போ கிளம்புவாங்கனு கண்டுபிடிக்க  முடியாது.பாதி நேரம் அவங்களே
பார்க்கவே முடியாது, எல்லாத்துக்கும் லீவு போட்டு வீட்டுலே தான் பாதி

வருஷத்தை கழிப்பாங்க.

VELAI SOTHANAIGALVELAI SOTHANAIGALVELAI SOTHANAIGAL
BY SANJANA, SHARMILA, KIRTHIKABY SANJANA, SHARMILA, KIRTHIKABY SANJANA, SHARMILA, KIRTHIKA

வேலையில் யாராவது அவர்களை அணுகினால்
அவர்கள் ஒரு விதமாக உணருவார்கள்.அவர்கள் தங்கள்
வேலையை தனியாகச் செய்வார்கள், வேலை முடிந்ததும்,

அவர்கள் முதலில் ஓடிவிடுவார்கள்.

106106106



VELAI SOTHANAIGALVELAI SOTHANAIGALVELAI SOTHANAIGAL
BY SANJANA, SHARMILA, KIRTHIKABY SANJANA, SHARMILA, KIRTHIKABY SANJANA, SHARMILA, KIRTHIKA

'தூக்கம் அவர்களின் உலகம்' எல்லோரும் பேசும் போதும்,
கிசுகிசுக்கும் போதும், அவர்கள் நிம்மதியாக உலகை மறந்து

தூங்குவார்கள்.

VELAI SOTHANAIGALVELAI SOTHANAIGALVELAI SOTHANAIGAL
BY SANJANA, SHARMILA, KIRTHIKABY SANJANA, SHARMILA, KIRTHIKABY SANJANA, SHARMILA, KIRTHIKA

இலவச உணவு மேஜையில் கிடைக்கும்போது, ​​அதை முடித்த
முதல் நபர்களாக அவர்கள் இருப்பார்கள்.

மற்றவர்களிடமிருந்து உபசரிப்பு
கேட்டுக்கொண்டிருப்பவர்களும் அவர்கள்தான். அவர்கள்

நன்றாக வேலை செய்வார்களா இல்லையா என்று தெரியாது.
ஆனால் அவர்கள் நன்றாக சாப்பிடுவார்கள்.

VELAI SOTHANAIGALVELAI SOTHANAIGALVELAI SOTHANAIGAL
BY SANJANA, SHARMILA, KIRTHIKABY SANJANA, SHARMILA, KIRTHIKABY SANJANA, SHARMILA, KIRTHIKA

“குறை குடம் கூத்தாடும்” என்ற தத்துவத்திற்கு சிறந்த
முன்னுதாரணம் இவர்கள்தான். இவர்கள் செய்கின்ற வேலையை

விட அதைப்பற்றி பேசுவதுதான் அதிகம், தன்னை விட
திறமையானவர்கள் யாருமே இருக்க முடியாது என்று

சொல்லிவிட்டு, கடைசியில் ஒரு வேலையை கூட உருப்படியாக
செய்ய மாட்டார்கள். 

VELAI SOTHANAIGALVELAI SOTHANAIGALVELAI SOTHANAIGAL
BY SANJANA, SHARMILA, KIRTHIKABY SANJANA, SHARMILA, KIRTHIKABY SANJANA, SHARMILA, KIRTHIKA

முதலாளி சொல்வதற்கெல்லாம் தலையை ஆட்டி எப்படியாவது
பதவி உயர்வை வாங்கிட வேண்டும் என்ற இலக்குடன் சுற்றும்

நபர்கள் இவர்கள். 

VELAI SOTHANAIGALVELAI SOTHANAIGALVELAI SOTHANAIGAL
BY SANJANA, SHARMILA, KIRTHIKABY SANJANA, SHARMILA, KIRTHIKABY SANJANA, SHARMILA, KIRTHIKA

உலகமே உடைந்து போனாலும் சரி, இவர்கள் வதந்தி பேசுவதை
விட மாட்டார்கள். மதிய உணவு இடவேளை வந்தால் போதும்,
அலுவலகத்தின் எல்லா முலைகளில் இருக்கும் ஆண்டிஸும்

ஒன்றுகூடிவிடுவார்கள். இவங்க வாய்ல மட்டும் சிக்கிடாதீங்க பா!

N O O R  A I N I  -  B E A U T YN O O R  A I N I  -  B E A U T YN O O R  A I N I  -  B E A U T Y
C O N T E N T  C R E A T O RC O N T E N T  C R E A T O RC O N T E N T  C R E A T O R   B Y  N I S H AB Y  N I S H AB Y  N I S H A
சிறு வயதிலிருந்தே உடை, பாணி, அலங்காரம் ஆகியவற்றில் மிகுந்த
ஆர்வத்தைக் கொண்டிருந்த நூற் ஐனி, நன்யாங் தொழில்நுட்ப
பல்கலைக்கழகத்தில் சிவில் இன்ஜினியரிங் (தொழில் கட்டட பொறியியல்)
பட்டயச் சான்றிதழ் பெற்றவர்.

உயர்நிலைப் பள்ளியில் பயிலும்போது மலர்ந்த இந்த ஆர்வம், இப்போது
சமூக ஊடக உள்ளடக்க உருவாக்கம் (Social Media Content Creation) வரை
வளர்ந்துள்ளது. முக ஒப்பனை, இமை/புருவ அலங்காரம் பற்றிய பல
காணொளிகளை அவருடைய இன்ஸ்டாகிராமில் நீங்கள் காணலாம்.

“சிறு வயதில் இருந்தே முக அலங்காரம் செய்ய பிடிக்கும். பெற்றோர், கை
செலவுக்கு தரும் பணத்தை வைத்து முக ஒப்பனை பொருட்கள்
வாங்குவேன். புது முக அலங்காரத்தை நான் செய்து கொண்டு வந்தால்,
என் குடும்பத்தினரும் நண்பர்களும் என்னை பாராட்டுவார்கள். அந்த
பாராட்டும் வாழ்த்தும் என்னுடைய தன்னம்பிக்கையை உயர்த்தியது.
மேலும், என் கலை ஆர்வத்தை புரிந்து கொண்ட என் நண்பர்கள், யூடுபே
(YouTube) ஆரம்பிக்க ஊக்குவித்தார்கள். அங்கிருந்து தொடங்கியது என்
பயணம்.” என்கிறார் ஐனி.

ஆரம்ப கட்டத்தில், காணொளி உருவாக்கம் சிரமமாக இருந்தது என்றும்,
யூடுப் (YouTube) காணொளிகளை கண்டு தன் ஆற்றலை மேம்படுத்தி
கொண்டதாகவும் தெரிவித்தார் ஐனி. படிப்பு, வெள்ளை மற்றும் சமூக
வாழ்க்கை அனைத்தையும் சமாளிப்பது மிக கடினமாக இருந்தாலும், ஊடக
உள்ளடக்க உருவாக்கம் (Social Media Content Creation) குறித்த தன்
ஆர்வத்தை ஐனி விடவில்லை. இறுதியாக முக ஒப்பனை சார்ந்து
மென்மேலும் தன்னை மேம்படுத்திக்கொள்ள விரும்புவதாக
வெளிப்படுத்தினார் ஐனி.
 

தொடர்ந்து தனது புத்தாக்கத் திறன்களைக் கொண்டு பல
காணொளிகளை வெளியாக்கியத்தின் விளைவாக, இப்போது பலர்
அவரின் ஒப்பனை காணொளியை விரும்பி பார்க்கிறார்கள்.

P A R T H A N  -  D A N C E ,P A R T H A N  -  D A N C E ,P A R T H A N  -  D A N C E ,

ஆடல் பாடல் மற்றும் தலைமை பொறுப்பு என்று பன்முக திறமை
கொண்டவர் திரு பார்த்தன். 11-ஆம் செயற் குழுவில், கலாச்சார

நிகழ்ச்சிகளின் (Cultural Affairs) தலைவராக பொறுப்பேற்றார். NTU-வின்
தீபாவளி நிகழ்ச்சியின் இயக்குநராகவும் இருந்தார் திரு பார்த்தன்.

அனைவரைபோலவும் பல கனவுகளுடனும், யோசனைகளுடனும்,
மன்றத்திற்கு வந்தார் திரு பார்த்தேன். ஆனால், Covid-19 கிருமி தொற்று 

 காரணத்தினால் பல நிகழ்ச்சிகள் நிறுத்தப்பட்டன. இருப்பினும் மனம்
தளராமல், தனக்கு ஒதுக்கப்பட்ட வேலைகளை சரியே செய்து முடித்தார் திரு

பார்த்தன்.

NTU தீபாவளி விழாவின் இயக்குனராகவும் பணியாற்றினார் அவர்.
அனைத்து நிகழ்ச்சிகளும், Zoom காணொளியின் மூலம் சிறப்பாக நடை
பெற்றது. மேலும், பொங்கல் விழாவின் போது, அழகான பாடல் ஒன்றை
பாடி, அனைவரையும் மெய்சிலிர்க்கவைத்தார் திரு பார்த்தன்.

என்றும் கலகலவென்றும், சிரித்த முகத்துடன் காணப்படுவார் திரு
பார்த்தன். மன்றத்தில் அனைவரிடமும் நல்ல நட்புணர்வு கொண்டுள்ளார்

என்றல் அது மிகை ஆகாது.

மன்ற உறுப்பினர்களுக்கிடையே உள்ள உறவை வலுவாக்குவதே நமது தமிழ்
இலக்கிய மன்றத்தின்  நலன் பராமரிப்பு பிரிவின் முக்கிய இலக்காகும். நாங்கள்
மன்ற உறுப்பினர்களை ஒன்றுகூட்டுவதற்காக பல நிகழ்ச்சிகளை ஏற்பாடு
செய்திருக்கிறோம். ஆனால் இந்த வருடம் நாங்கள் நடத்தவிருந்த நிகழ்ச்சிகள்
சற்று வித்தியாசமாகவே இருந்தன. அதன் காரணம் என்னவென்று உங்களுக்கு
நன்றாகவே தெரியும் என நான் நம்புகிறேன். உலகத்தையே ஸ்தம்பிக்க வைத்த
கோவிட்-19 நோய் பரவல் தான் அது.  

மாற்றம் ஒன்றே மாறாதது என்று நீங்கள் பல இடங்களில் கேள்வி பட்டிருப்பீர்கள்.
ஆனால், கடந்த வருடத்திலோ நாம் நினைத்து கூட பார்க்க முடியாத அளவிற்கு
நமது வழக்கை மாறிவிட்டது. இந்த புதிய வாழ்க்கைமுறைக்கேற்ப நாங்களும்
மாறிக்கொள்ளவேண்டிய கட்டாயம் ஏற்பட்டது.

முக்கியமாக எங்களது மன்றத்தினர் சமூக சேவை செய்வதற்காக நிறுவனங்களை
கண்டுபிடிப்பது ஒரு சவாலாக உள்ளது. நிறைய நிறுவனங்கள் கோவிட்-19
காரணத்தினால் தங்களது கட்டுப்பாடுகளை வலுப்படுத்தி உள்ளனர். எனவே,
மன்ற உறுப்பினர்கள் அனைவரும் ஒன்றாக சமூக சேவையில் ஈடுபடுவதற்கு
நாங்கள் புதிய வழிகளை கண்டறியவேண்டி இருந்தது.

அது மட்டும் இல்லாமல், நாங்கள் பொதுவாக ஏற்பாடு செய்யும் நிகழ்ச்சிகள்
நேரடியாக நடைபெறும். உதாரணத்திற்கு, பகலைக்கழகத்திலோ அல்லது
கடற்கரையிலோ ஒன்றுகூடி குழுக்களாக சேர்ந்து விளைடுவதற்காக நாங்கள்
திட்டமிடுவோம். ஆனால் தற்போதைய சூழலிலோ, கோவிட் கிருமி பரவலை
கட்டுப்படுத்துவதற்காக பெரிய அளவிலான கூட்டங்கள் தவிர்க்கப்படவேண்டும்
என்று அரசாங்கம் விதித்துள்ளது.

எனவே, பாதுகாப்பு வழிகாட்டுதல்களுக்கு இணங்கியவாறு புதிய முறையில்
எப்படி நிகழ்ச்சிகளை நடத்துவது என்பது ஒரு கேள்வி குறியாக இருந்தது. இதை
பற்றி நாங்கள் பல கலந்துரையாடல்களை நடத்தி சில தீர்வுகளை கண்டறிந்தோம்.
அவற்றை திட்டமிடுவதிலும் செயல்படுத்துவதிலும் பல சிக்கல்களையும்
சந்தித்தோம். 

( C O N T I N U E D )( C O N T I N U E D )( C O N T I N U E D )      BY SHIMONABY SHIMONABY SHIMONA
'வாங்க பழகலாம்' போல முந்தய வருடங்களில் எங்களது பிரிவு நடத்திய பல
நிகழ்வுகளை நாங்கள் இணையத்தின் வழி நடத்தினோம் 'Zoom தளத்தின் வழி
இது சாத்தியமாகியது'. ஆனால் நேரடியாக நடத்தக்கூடிய பல
விளையாட்டுக்களை இணையத்தின் வழி நடத்த இயலவில்லை. எனது
குழுவினர்களின் யோசனைகளினால் பல புது விளையாட்டுகளை
கண்டுபிடித்தோம்.

Zoom தளத்தில் பங்கேற்பாளர்களை குழுக்களாக பிரிப்பதற்கு ஒரு அம்சம்
உள்ளது. இதை பயன்படுத்தி நாங்கள் மன்ற உறுப்பினர்களை வெவ்வேறு
குழுக்களாக பிரித்தோம். நேரடியாக நடக்கும் நிகழ்ச்சிகளை போல
ஒருவருக்கொருவர் அறிமுகபத்திக்கொள்வதற்கும் பேசிக்கொள்வதற்கும் அது
ஒரு பயனுள்ள கருவியாக விளங்கியது.

ஆரம்பத்தில் நாங்கள் பல தொழில்நுட்ப சிக்கல்களை எதிர்கொண்டாலும் போக
போக எங்களால் இன்னும் சுலபமாகவும் வெற்றிகரமாகவும் நிகழ்ச்சிகளை நடத்த
முடிந்தது. நிகழ்ச்சிகள் இணையத்தின் வழி நடைபெற்றாலும் எங்களது முக்கிய
நோக்கத்தை அவற்றின் மூலம் எங்களால் பூர்த்தி செய்யவும் முடிந்தது.

கடந்த சில மாதங்களில் நமது சிங்கப்பூர் அரசாங்கம் முன் விதித்திருந்த சில
கட்டுப்பாடுகளை தளர்த்தியிருக்கிறது. எனவே நேரடி நிகழ்ச்சிகளை மீண்டும்
நடத்த நாங்கள் ஆரம்பித்திருக்கிறோம். ஆனாலும், அதிகளவில் மன்ற
உறுப்பினர்கள் ஒரே இடத்தில் கூடுவதை தவிர்க்க சில நடவடிக்கைகளை நாங்கள்
மேற்கொள்ளவேண்டியிருந்தது.

உதாரணத்திற்கு, ஒரே அறையில் அனைவரையும் இருக்கசொல்வதற்கு பதிலாக
நாங்கள் பங்கேற்பாளர்களுக்காக வெவ்வேறு அறைகளில் வெவ்வேறு
விளையாட்டுக்களை ஏற்பாடு செய்தோம். பல உறுப்பினர்கள் வரவிருந்ததால்
இதற்கு அதிகளவில் திட்டமிடுதல் தேவைப்பட்டது.

ஆனால், எனது குழுவினரின் விடாமுயற்சியாலும் மன உறுதியாலும் இது
சாத்தியமானது, ஒரு கடினமான சூழலை எங்களால் எதிர்கொள்ள முடிந்தது.

BY SHIMONABY SHIMONABY SHIMONA

கோவிட் தொற்று தாக்கத்தினால் கடந்த ஓர் வருடமாக நமது வாழ்க்கைகளில் நாம் பல
மாற்றங்களை சந்தித்து வருகிறோம். இப்படி ஒரு சூழல் ஏற்படும் என யாரும்
நினைத்து கூட பார்த்திருக்க மாட்டார்கள். அதை போல, ஒவ்வொரு வருடமும் நமது
மன்றம் ஏற்பாடு செய்து வந்த பல்வேறு நிகழ்ச்சிகளை இந்த வருடம் நடத்த முடியுமா
என்ற கேள்விக்குறி ஏற்பட்டது. 
எனவே தற்போதய கோவிட் சூழலினால் இந்த வருடம் நமது தமிழ் இலக்கிய மன்றம்
நடத்திய தீபாவளி கொண்டாட்டங்களில் நானும் எனது பிரிவும் சில சவால்களை
சந்தித்தோம். 

கடந்த பல ஆண்டுகளாக தீபாவளி கொண்டாட்டம் ஒரு நேரடி நிகழ்வாக
நடந்துகொண்டிருந்தது. நடனம், நாடகம், பாட்டு போன்ற வெவ்வேறு பிரிவுகளை
சேர்ந்த மாணவர்கள் பார்வையாளர்களுக்காக சுவாரசியமான நிகழ்ச்சிகளை ஏற்பாடு
செய்வார்கள். தீபாவளியை பற்றி மக்களிடம் கொண்டு செல்வதற்காகவும் அதை
தோழர்களுடன் சேர்ந்து ஒன்றாக கொண்டாடுவதற்காவாகும் இந்த நிகழ்ச்சி ஒரு
சிறந்த தளமாக அமைந்தது. ஆனால், இந்த வருடமோ, அது சாத்தியமில்லாமல்
போய்விட்டது.  

பல்கலைக்கழகத்தில் உள்ள அனைவரின் பாதுகாப்பிற்காக இந்த நிகழ்ச்சியை
எப்போதும் போல நேரடியாக நடத்துவதற்கு பதிலாக இணையதளத்தின் வழி
நடத்தவேண்டிய ஒரு கட்டாயம் ஏற்பட்டது.  

இந்த காரணத்தினால் நிகழ்ச்சியையும் அதன் வெவ்வேறு அங்கங்களையும்
திட்டமிடுவதிலிருந்து செயல்படுத்துவது வரை அதிகளவில் மாற்றங்களை நாங்கள்

சந்திக்க வேண்டியிருந்தது. முக்கியமாக கோவிட் பரவுதலை கட்டுப்படுத்த
விதிக்கப்பட்டிருக்கும் வழிகாட்டுதல்களை பற்றிய சில குழப்பங்கள் எங்களுக்குள்

ஏற்பட்டன. நிகழ்ச்சியின் செயல்பாடுகள் சார்ந்த முக்கியமான தகவல்கள்
அனைவருக்கும் போய் சேரவில்லை. இதன் விளைவாக பல நிகழ்ச்சிகளை, எங்களால்

சிறந்த முறையில் கையாள இயலவில்லை.

( C O N T I N U E D )( C O N T I N U E D )( C O N T I N U E D ) BY SHIMONABY SHIMONABY SHIMONA
இணையத்தின் வழி ஒரு நிகழ்ச்சியை ஏற்பாடு செய்வது எங்களுக்கு முதல் முறை
என்பதால் அது சற்று கடினமாகவே இருந்தது. பல எதிர்பாராத சிக்கல்களையும்
நாங்கள் சந்திக்கவேண்டியிருந்தது.

ஒரு கை தட்டினால் ஓசை வராது என்பார்கள். இது வாழ்க்கையில் நாம் சந்திக்கும் பல
சூழ்நிலைகளுக்கு பொருந்தும். அதை போலவே, எனக்கும் எனது
குழுவினர்களுக்குமிடையே இருக்கும் ஒற்றுமையால் நாங்கள் சந்தித்த சவால்களை
எங்களால் எதிர்கொள்ள முடிந்தது.

நிகழ்ச்சி ஏற்பாடு செய்வதின் ஆரம்ப காலகட்டத்தில் எங்களுக்குள் பல குழப்பங்கள்
ஏற்பட்டாலும் என்னோடு வேலை செய்த எனது குழுவினர்கள் புரிந்துணர்வோடு
நடந்துகொண்டார்கள். நிகழ்ச்சியை சார்ந்த அவர்களுடைய சிந்தனைகளையும்
கருத்துகளையும் என்னுடன் வெளிப்படையாக பகிர்ந்துகொண்டார்கள். எங்களது
செயல்பாட்டு முறையை மேம்படுத்திக்கொள்ள அவர்களுடைய கருத்துகள் மிகவும்
முக்கியமான கருவிகளாக அமைந்தன.

இந்த நிகழ்ச்சி வெற்றிகரமாக நடந்ததற்கு எனது குழுவினர்களே முக்கியமான
காரணம். அவர்களுடைய பொறுமை மற்றும் புரிந்துணர்வு, நிகழ்ச்சியின்

செயல்படுத்துதலை சாத்தியமாக்கியது.  
அது மட்டும் இல்லாமல் இந்த சந்தர்ப்பம் எங்களது குழு உணர்வை மேலும் வலுவாக்க
உதவியிருக்கிறது. எதிர்காலத்தில் இதை போன்ற வேறு சூழல்களை நாங்கள்
சந்திக்கும்போது அதை இன்னும் சிறப்பாக எங்களால் எதிர்கொள்ள முடியும்என்ற
நம்பிக்கை எங்களுக்கு உள்ளது.

ஒரு தனிப்பட்ட நபர் செய்ய இயலாத ஒரு விஷயத்தை சிலர் ஒன்றுகூடி ஒரு குழுவாக
சேர்ந்து செய்யும்போது அது சாத்தியமாகிறது. இது நீங்கள் வாழ்க்கையின் பல
தருணங்களில் பார்த்திருப்பீர்கள், அனுபவித்திருப்பீர்கள். அப்படிப்பட்ட ஒரு அனுபவம்
தான் இது. குழுவாக ஒன்றிணைந்து வேலை செய்வதன் முக்கியத்துவத்தை பற்றி
எனக்கு கற்றுக்கொடுத்த அனுபவம் இது.   

ஒரு நலன் பராமரிப்பு பிரிவின் உறுப்பினராக, தமிழ் இலக்கிய மன்றத்தின்
உறுப்பினர்களின் ஒற்றுமையை வலிமையாக்குவது எங்களது நோக்கமாகும்.
தொற்றுநோய்க்கு முன்னர் நாங்கள் வழக்கமாக ஏற்பாடு செய்த பெரிய அளவிலான
நிகழ்வுகளை ஒழுங்கமைப்பது கடினமான ஒன்றானது. 

எங்கள் உறுப்பினர்களின் பாதுகாப்பை உறுதி செய்வதற்கான வழிகாட்டுதல்களில்
நாங்கள் பின்பற்றுகிறோம் என்பதை உறுதிப்படுத்த வேண்டிய கட்டாயம்
ஏற்பட்டிருந்தது. ஆனால் உறுப்பினர்கள் ஒருவரை ஒருவர் தெரிந்துகொள்ள உதவும்
ஒரு சுவாரஸ்யமான நிகழ்வையும் நாங்கள் ஏற்பாடு செய்ய வேண்டியிருந்தது. இந்த
காலகட்டத்தில் நேரடி சந்திப்புகளை நடத்துவது அரிதாகவும் கடினமாகவும்
இருந்ததால் இது முக்கியமானது. 

அனைவருடனும் சேர்ந்து, சாத்தியமான வழிகளில் நாங்கள் மூளைச்சலவை செய்து,
அனைவரையும் ஐந்து பேர் கொண்ட குழுக்களாக பிரிக்க முடிவு செய்தோம். மேலும்,

அவர்களுக்கு ஒரு சில செயல்பாடுகளை வழங்கினோம், அதற்கு வெற்றி
புள்ளிகளையும் வழங்கினோம்,  அவர்கள் அதை கொண்டாடினார்கள். இது முன்னர்
நாங்கள் செய்த மற்ற நிகழ்வுகளைப் போல் இல்லாமல் இருந்தது, எனவே இது

எவ்வளவு வெற்றிகரமாக இருக்கும் என்று எங்களுக்குத் தெரியவில்லை; இருப்பினும்,
உறுப்பினர்களிடமிருந்து எங்களுக்கு நல்ல வரவேற்பு கிடைத்தது. 

நன்றி வணக்கம்
வாழ்க தமிழ் வளர்க தமிழ்

